
Инновациядар 
тараққиётга 
хизмат қидади

И С Л О ҲО Т

Қуйи буғин —
асосий
таянчимиз

Ҳ У Д У Д Л А Р Д А

Чанқоқ
таҳдиди

ХАЛҚАРО  ҲАЁТ

ОЛИМПИАДА

БИЛИМ, 
ҚОБИЛИЯТ ВА 

ИҚТИДОР  
НАМОЙИШИ

Тошкентда Мактаб 
ўқувчилари ўртасида 

кимё фанидан 47- 
халқаро Менделеев 

олимпиадаси очилди
Ҳар қандай халқ, давлат ва 

ж амият тараққиёти инсон 
ҳамда унинг манфаатларини 
ривожлантиришга нечоғли 
эътибор қаратилаётгани билан 
чамбарчас боғлиқдир. Прези- 
дентимиз Ислом Каримов 
таъкидлаганидек, олдимизда 
турган энг эзгу мақсадларимиз 
— мамлакатимизнинг буюк 
келажаги ҳам, эртанги куни- 
миз, эркин ва фаровон ҳаёти- 
миз ҳам, Ўзбекистоннинг XXI 
асрда жаҳон ҳамжамиятидан 
қандай ўрин эгаллаши ҳам — 
буларнинг барча-барчаси, ав- 
валамбор, янги авлод, униб- 
ўсиб келаётган фарзандлари- 
миз қандай инсонлар бўлиб 
вояга етишига боғлиқдир. 
Айнан шу боис чуқур билим- 
га эга баркамол авлодни шак- 
ллантириш, янгича фикрлай- 
диган ва давр билан ҳамқадам 
юрадиган юқори малакали 
кадрларни тайёрлаш давлати- 
миз ёшлар сиёсатининг усту- 
вор йўналишларидандир.

«ТАСВИРИЙ
САНЪАТ
ФЕСТИВАЛИ»

ЁШ
ИСТЕЪДОДЛАРГА

и л қ о м
БАҒИШ ЛАБ

Ўзбекистон Бадиий  
академ ияси, 

«Ўзбекистон маданияти  
ва санъати форуми» 

ж ам ғарм аси  
ҳам корлигида  
ўтказилаётган  

«Тасвирий санъат 
фестивали» ҳафталиги  

доирасида  
Камолиддин Беқзод  

номидаги Миллий  
рассомлик ва дизайн  

институти  
талабаларининг 

ижодий ишларидан  
иборат бадиий  

кўргазм а ташкил  
этилди

Президентимиз Ислом 
Каримов раҳнамолигида 

ёшлар маънавиятини 
юксалтириш, эстетик диди 

ва савиясини тўғри шакл- 
лантиришнинг муҳим 

омили сифатида бадиий 
таълим тизимини ривож

лантиришга алоҳида 
эътибор қаратилмоқда.

«COfnOM АВЛОД УЧУН»
ЖАМГАРМАСИ ТАШКИЛ ЗТИЛГАНИНИНГ 

20 ЙИЛЛИГИГА БАМЛАНГАН «СОГЛОМ АВЛОД -  
МИЛЛАТ КЕЛАЖАГИ» МАВЗУСИДАГИ ХАЛКАРО 

ИЛМИЙ АМАЛИЙ КОНФЕРЕНЦИЯ ИШТИРОКЧИЛАРИГА
Қадрли дўстлар!

Ҳурматли конференция иштирокчилари!
Авваламбор, сиз, азизларни — «Соғлом авлод учун» 

хайрия жамғармаси ташкил этилганининг 20 йиллигига 
бағишлаб ўтказилаётган халқаро анжуман 

қатнашчиларини, Жамғарманинг барча ходимлари ва 
фаолларини бугунги кутлуғ сана билан чин қалбимдан

муборакбод этаман.

Мустақил Ўзбекистон 
тарихида ҳукуматга қараш- 
ли бўлмаган биринчи жам- 
ғарма сифатида ташкил топ- 
ган, ноёб ва бетакрор хусу- 
сиятлари билан ажралиб ту- 
радиган ушбу ижтимоий ту- 
зилма ўтган давр мобайни- 
да ўта муҳим ва масъулият- 
ли вазиф аларни  амалга 
оширишда кўпгина ютуқ ва 
марраларга эришди.

А йниқса, ю ртимизда 
оналик ва болаликни ҳимоя 
қилиш дек эзгу мақсадга 
қаратилган, дунё ҳамжами- 
яти томонидан тан олинган 
«Соғлом она — соғлом бола» 
дастурини ҳаётга жорий 
этишда Жамғарманинг бе- 
қиёс ўрни ва моҳиятини 
ўлчаш ва баҳолаш қийин.

Азал-азалдан ўзининг 
болажонлиги, оилага меҳ-

ри ва садоқати билан танил- 
ган эл-юртимизнинг, хал- 
қимизнинг қалбида доим 
сақланиб келаётган бундай 
олижаноб интилишлар му- 
стақиллик йилларида Ўзбе- 
кистонда том маънодаги 
умуммиллий ҳаракатга ай- 
л ан ди , десак , айни 
ҳақиқатни айтган бўламиз.

ЎЗБЕКИСТОН РЕСПУБЛИКАСИ ПРЕЗИДЕНТИНИНГ
Ф А Р М О Н И

«Соғлом авпод учун» 
ҳукуматга царашли Оулмаган халцаро хаирия 
жамгармаси ташкил этилганининг 20 ииплиги 

муносаОати Оилан Оир гуруҳ ходимларни 
мукофотлаш тўгрисида

Мамлакатимизда соғлиқни сақлашни ривожлантириш, она 
ва бола саломатлигини мустақкамлаш, соғлом авлодни 

шакллантириш ва тарбиялашда оиланинг ролини 
кучайтириш, аҳолининг тиббий маданиятини оширишдаги 

катта хизматлари учун фахрий унвон берилсин:

«Ўзбекистон Республикасица хизмат кўрсатган 
соғлиқни сақлаш хоцими»

Инамова Светлана Турсуновна — «Со- 
ғлом авлод учун» ҳукуматга қарашли бўлма- 
ган халқаро хайрия жамғармаси бошқаруви 
раиси

Соғлицни сацлаш соҳасидаги ислоҳотлар- 
ни ам алга ошириш, оналик 
ва болаликни муҳофаза цилиш, соғлом турмуш 
тарзини кенг тарғиб цилишни ташкил этиш

ишига цўшган муносиб ҳиссаси ҳамда мамла- 
катимиз ижтимоий ҳаётидаги фаол ишти- 
роки учун цуйидагилар мукофотлансин:

«Меҳнат шуҳрати» орцени билан 
Нурметова Реймажон Абцуллаевна — «Со- 

ғлом авлод учун» ҳукуматга қарашли бўлма- 
ган халқаро хайрия жамғармасининг Боғот 
тумани таянч пункти директори, Хоразм ви- 
лояти

ОҚСАРОЙДА КДБУЛ
ЎЗБЕКИСТОН РЕСПУБЛИКАСИ ПРЕЗИДЕНТИ ИСЛОМ 
КАРИМОВ 24 АПРЕЛЬ КУНИ ОҚСАРОЙДА АҚШ ДАВЛАТ 

КОТИБИНИНГ ЖАНУБИЙ ВА МАРКАЗИЙ ОСИЁ БЎЙИЧА 
ЁРДАМЧИСИ РОБЕРТ БЛЕЙКНИ ҚАБУЛ ҚИЛДИ

Д авлатим из раҳбари 
и кки  том он н и н г саъй- 
ҳаракатлари натижасида 
Ўзбекистон-АҚШ муноса- 
батлари узоқ муддатли 
асосда барқарор ривожла- 
ниб бораётганини таъкид- 
лади.

Давлатлараро муноса- 
батлар ва ишбилармон до- 
иралар, фан-таълим соҳа- 
си, Ўзбекистон ва АҚШ- 
нинг фуқаролик жамиятла- 
ри вакилларининг самара-

ли ҳамкорлиги ўзаро ҳур- 
мат ва манфаатларни ино- 
батга олиш тамойиллари 
асосида изчил ривожлан- 
моқда.

Суҳбат асносида томон- 
лар долзарб минтақавий ва 
халқаро муаммолар, жум- 
ладан, А фғонистондаги 
ҳозирги вазият юзасидан 
фикр алмашдилар.

Д авлат ко ти б и н и н г  
ёрдамчиси самимий қабул 
ҳамда Ўзбекистон-АҚШ

муносабатларига доир му- 
ҳим масалаларни муҳока- 
ма қилиш имконияти яра- 
тилгани учун Ўзбекистон 
Президентига миннатдор- 
лик изҳор этди, АҚШ  раҳ- 
барияти турли соҳаларда 
ўзаро ҳамкорликни янада 
ривожлантириш борасида 
бундан буён ҳам биргалик- 
да иш олиб бориш тараф- 
дори эканини қайд этди.

(ЎзА).

Соғлом авлод 
миллат келажаги

ТОШКЕНТДА «СОҒЛОМ АВЛОД УЧУН» ҲУКУМАТГА ҚАРАШЛИ БЎЛМАГАН 
ХАЛҚАРО ХАЙРИЯ ЖАМҒАРМАСИ ТАШКИЛ ЭТИЛГАНИНИНГ 20 

ЙИЛЛИГИГА БАҒИШЛАНГАН «СОҒЛОМ АВЛОД -  МИЛЛАТ КЕЛАЖАГИ» 
МАВЗУСИДА ХАЛҚАРО ИЛМИЙ- АМАЛИЙ КОНФЕРЕНЦИЯ БЎЛИБ ЎТДИ

Унда Ў збеки стон  парлам енти  
аъзолари, вазирлик ва идоралар, 
жамоат бирлашмалари раҳбарлари, 
«Соғлом авлод учун» жамғармаси ва 
унинг таркибий бўлинмалари ходим
лари, мамлакатимиз ва бошқа дав- 
латлар тиббиёт муассасалари мутахас- 
сислари, жамғарманинг ҳамкорлари

— халқаро ташкилотлар вакиллари, 
юртимизда фаолият кўрсатаётган хо- 
рижий дипломатлар иштирок этди.

Президентимиз Ислом Каримов- 
нинг «Соғлом авлод учун» ҳукумат- 
га қарашли бўлмаган халқаро хай
рия жамғармаси ташкил этилгани
н и нг 20 йиллигига бағиш ланган

«Соғлом авлод — миллат келажаги» 
мавзусидаги халқаро илмий-амалий 
конференция иштирокчиларига таб- 
ригини Ўзбекистон Республикаси 
Президентининг Давлат маслаҳатчи- 
си Х.Султонов ўқиб эшиттирди.

ПРОФИЛАКТИКА
ИШЛАРИ

КУЧАИТИРИЛМОҚЦА

Мамлакатимизда аҳоли, 
айникса, ёшлар ўртасида 

соғлом турмуш тарзини 
карор топтириш, ОИВ/ОИТС 

хасталигининг олдини 
олиш, у билан касалланган 

шахсларни даволаш 
борасида изчил ва 

самарали ишлар олиб 
борилмокда. 

Президентимиз Ислом 
Каримовнинг 2008 йил 26 
декабрда кабул килинган 

^Ўзбекистон 
Республикасида ОИВ 

касаллигининг таркалишига 
карши курашнинг 

самарадорлигини ошириш 
бўйича кўшимча чора- 

тадбирлар тўғрисида»ги 
карори бу борада муҳим 

дастуриламал бўлмокда. 
«Камолот» ёшлар ижтимоий 

ҳаракатининг Тошкент 
вилояти бўлими томонидан 

ушбу хужжат ижроси 
юзасидан бир катор ишлар 

амалга оширилмокда.
Хусусан, таълим 

муассасаларида ёшлар 
ўртасида соғлом турмуш 

тарзини оммалаштиришга 
бағишланган давра 

сухбатлари, учрашув ва 
семинарлар ташкил 

этилмокда. 
Ана шундай тадбирлардан 
бири Олмалик шахридаги 

академик лицейда 
ўтказилди. Унда ёшларга 

ОИВ/ОИТС хакида тегишли 
маълумот ва тавсиялар 

берилди. Ёшларнинг 
тиббий маданиятини 

ошириш, уларни ушбу 
бедаво дард таъсиридан 

асраш хамда бу борадаги 
тушунтириш ишларини 
кучайтириш юзасидан 

фикр-мулохазалар 
билдирилди.

(ЎзА)

O'ZLIDEP ФРАКЦИЯСИДА

Янги қонун 
лойиҳалари муҳокамаси
O'ZLIDEP ФРАКЦИЯСИНИНГ НАВБАТДАГИ ЙИҒИЛИШИДА 

ПАРТИЯ ЭЛЕКТОРАТИ МАНФААТЛАРИНИ ЯНАДА 
САМАРАЛИ ҲИМОЯ ЭТИШДА МУҲИМ ҲУҚУҚИЙ АСОС 

БЎЛИБ ХИЗМАТ ҚИЛАДИГАН БИР ҚАТОР ҚОНУН 
ЛОЙИҲАЛАРИ БИРИНЧИ ЎҚИШДА КЎРИБ ЧИҚИЛДИ

Фракция аъзолари да- 
стлаб «Олий малакали ил- 
мий ва илмий-педагог кад- 
рларни тайёрлаш ҳамда ат- 
тестациядан ўтказиш тизи- 
ми такомиллаштирилиши 
муносабати билан Ўзбеки- 
стон Республикасининг 
айрим қонун ҳужжатлари- 
га ўзгартишлар киритиш 
тўғрисида»ги қонун лойи- 
ҳасини муҳокама килдилар.
Депутатларнинг таъкидла- 
шича, мазкур ҳужжат Пре- 
зидентимизнинг 2012 йил 
24 июлдаги «Олий малака
ли илмий ва илмий-педа- 
гог кадрлар тайёрлаш ва 
аттестациядан ўтказиш ти- 
зимини янада такомил- 
лаштириш тўғрисида»ги 
фармони ижросини таъ- 
минлаш мақсадида ишлаб 
чиқилган.

Янги қонун лойиҳаси- 
га кўра, мамлакатимизда 
қабул қилинган халқаро 
талаблар ва стандартларга 
м увоф иқ, диссертация 
ҳимоя қилиш ва фан док-

тори илмий даражасини 
бериш бўйича олий ўқув 
юртидан кейинги таълим- 
нинг бир босқичли тизи
мини жорий қилиш, ста- 
жёр-тадқиқотчи-изланув- 
чилар институтини бекор 
қилиш, унда таълим ола- 
ётган шахсларни аттеста- 
циядан ўтказиш ва диссер
тация тадқиқотлари мавзу- 
ларини танқидий қайта 
кўриб чиқиш асосида кат- 
та илмий ходим-изланув-

чилар институтига ўтка- 
зиш назарда тутилган. Шу 
муносабат билан қонун 
лойиҳаси орқали Меҳнат 
кодекси, Уй-жой кодекси, 
«Фуқароларнинг давлат 
пенсия таъминоти тўғри- 
сида», «Таълим тўғриси- 
да»ги қонунлар ҳамда Кад- 
рлар тайёрлаш миллий да- 
стурига ўзгартишлар кири- 
тиш таклиф этилмоқда.

Ўзбекистон Республикаси Марказий банки 2013 йил 23 апрелдан бошлаб валюта операциялари 
бўйича бухгалтерия ҳисоби, статистик ва бошқа ҳисоботларни юритиш, шунингдек, божхона 
ва бошқа мажбурий тўловлари учун хорижий валюталарнинг сўмга нисбатан қуйидаги 
қийматини белгилади:*)

*) Валюта қийматини белгилаш чоғида Ўзбекистон Республикаси Марказий банки мазкур валюталарни ушбу 
цийматда сотиш ёки сотиб олиш мажбуриятини олмаган.

1 Австралия доллари ▼ 2121,58 1 А ҚШ  доллари ▲ 9,59,502 1 Хитой юани ▲ 333,24

1 Англия фунт стерлинги ▼ 3137,37 1 Миср фунти ▼ 298,35 1 Малайзия ринггити ▲ 677,72

1 Дания кронаси ▲ 361,29 1 Исландия кронаси ▲ 17,65 1 Польша злотийси ▲ 657,30

1 БАА дирҳами А  560,80 1 Канада доллари ▼ 2009,75 1 СДР А  3101,72

1 Туркия лираси ▼ 1144,79 10 Япония иенаси ▼ 206,39

1 Швейцария франки ▼ 2209,86 1 Россия рубли ▼ 65,47

1 ЕВРО ▲ 2696,17 1 Украина гривнаси ▲ 257,67

10 Жанубий Корея вони ▲ 18,36

mailto:axborotXXIasr@yahoo.com

САНА
«СОТПОМ АВЛОД У1УН» ЖАМГАРМАСИ ТАШКИЛ ЭТИПГА1ННИНГ 20 ЙМППИГМГА 

ЬАГИШЯАНГАН «СОТПОМ АВЛОД -  МНППАТ КЕЛАЖАГИ» МАВЗУСНДАГИ ХАПКАРО
НПМНЙАМАЛНЙ КОНОЕРЕ1Ш НШТИРОК1НПАРИГА

Давоми. Бошланиши I -саҳифада М М

Мамлакатимизда ўтган йиллар даво- 
мида миллат генофондини яхшилаш, 
оналар ва болалар саломатлигини мустаҳ- 
камлаш мақсадида Тошкент шаҳри ва 
барча вилоятлар марказларида замонавий 
перинатал ва скрининг марказлари бунёд 
этилгани, биргина 2012 йилда тиббиёт 
муассасаларини қуриш ва реконструкция 
қилиш, диагностика ва даволаш ускуна- 
лари билан жиҳозлаш учун 263 миллиард 
сўмдан ортиқ маблағ сарфланганининг 
ўзи, ўйлайманки, бу йўналишдаги ишла- 
римизнинг кўлами ва миқёсидан далолат 
беради.

Юртимизда шаклланган репродуктив 
саломатликни таъминлаш бўйича миллий 
модель Бирлашган Миллатлар Ташкило- 
ти томонидан Шарқий Европа, Болтиқб- 
ўйи ва Мустақил Давлатлар Ҳамдўстлиги 
мамлакатлари учун энг яхши минтақавий 
дастур сифатида тавсия этилгани, ҳеч

шубҳасиз, халқаро миқёсдаги юксак эъти- 
рофдир.

Бундай улкан ютуқларни қўлга кири- 
тишда кўплаб давлат ва жамоат ташки- 
лотлари билан биргаликда «Соғлом авлод 
учун» жамғармаси ҳам муносиб ҳисса 
қўшиб келмоқда. Буни Жамғарма томо
нидан 1996 йилдан буён мамлакатимиз- 
нинг чекка ва олис туманларида яшаёт- 
ган 3 миллиондан зиёд юртдошларимизга 
малакали тиббий-ижтимоий патронаж 
ёрдами кўрсатилгани мисолида яққол 
кўриш мумкин.

Мазкур Жамғарма билан деярли бир 
вақтда таъсис этилган, мустақил Ватани- 
мизнинг биринчи ордени бўлган «Соғлом 
авлод учун» ордени билан шу кунга қадар 
жами 850 дан ортиқ юртдошимиз, жум- 
ладан, чет эл фуқаролари тақдирланга- 
ни ва уларнинг сафи тобора кенгайиб 
бораётгани чуқур рамзий маънога эга.

Бу чиройли нишон кўксини безаб тур- 
ган инсонларни кўрганда, менинг наза- 
римда, мамлакатимизнинг бош майдони 
бўлмиш Мустақиллик майдонида ўрна- 
тилган «Бахтиёр она» ҳайкали сиймосида 
айнан ана шу ордендаги она ва бола тас- 
вири мужассам бўлгандек туюлади.

Мана шу қувончли айёмда «Соғлом 
авлод учун» ордени соҳибларини ва бу- 
гун давлатимизнинг юксак мукофотлари 
билан тақдирланган ватандошларимизни 
чин қалбдан табриклашни ўзим учун катта 
шараф, деб биламан.

Фурсатдан фойдаланиб, оила, оналик 
ва болаликни муҳофаза қилишдек масъу- 
лиятли вазифани ўз зиммасига олган сиз- 
лар каби фидойи инсонларга, Жамғарма- 
нинг барча ходимлари ва фаолларига, 
аввало, унинг жойлардаги бўлимларида, 
маҳаллаларимизда сидқидилдан хизмат 
қилаётган жонкуяр опа-сингилларимизга

ҳурмат-эҳтиром ва миннатдорлик билди- 
ришни ўзимнинг бурчим, деб ҳисоблай- 
ман.

Шулар қаторида мана шундай эзгу 
мақсад йўлида Жамғарма билан доимий 
ва самарали ҳамкорлик қилиб келаётган 
юртимиздаги ва чет эллардаги ҳомий таш- 
килотларга, халқаро институтларга сами- 
мий ташаккур изҳор этаман.

Қадрли дўстлар!
Барчангизни «Соғлом авлод учун» ха- 

лқаро хайрия жамғармасининг 20 йилли- 
ги билан яна бир бор табриклаб, сизлар- 
га сиҳат-саломатлик, оилаларингизга тин- 
члик-хотиржамлик, олижаноб фаолия- 
тингизда янги-янги ютуқлар тилайман.

Ислом КАРИМОВ, 
Ўзбекистон Республикаси 

Президенти

Соғлом авлод — миллат келажаги

Давоми. Бошланиши I -саҳифада М М

Давлатимиз рах^арининг «Соғлом 
авлод учун» хукуматга карашли бўлма- 
ган халкаро хайрия жамғармаси таш
кил этилганининг 20 йиллиги муно- 
сабати билан 2013 йил 23 апрелда 
кабул килинган фармонига мувофиқ 
бир гуруҳ ходимлар давлат мукофот- 
лари билан такдирланди.

Тадбирда Ватанимизнинг ана шу 
юксак мукофотлари топширилди.

Ўзбекистон истиклолга эришгач, 
ўз таракқиёти ва аник ижтимоий 
йўналтирилгани билан ажралиб тура- 
диган кенг кўламли ислоҳотлар йўли- 
ни танлади. Мамлакатимизда аҳоли- 
нинг 40 фоизини 18 ёшгача булган 
ўғил-кизлар ташкил этади. Шу боис 
жисмонан соғлом, маънавий етук, 
акл-заковати юксак, мустакил фикр- 
лайдиган ва келажакка ишонч билан 
карайдиган баркамол авлодни тарби- 
ялаш хакида ғамхўрлик килиш давлат 
сиёсатининг устувор йўналишига ай- 
ланди. Давлатимиз раҳбари Ислом 
Каримов таъкидлаганидек, олдимиз- 
да турган энг эзгу максадларимиз — i 
мамлакатимизнинг буюк келажаги 
хам, эртанги кунимиз, эркин ва фа- 
ровон хаётимиз хам, Ўзбекистоннинг 
XXI асрда жаҳон хамжамиятидан кан- 
дай ўрин эгаллаши ҳам — буларнинг 
барча-барчаси, авваламбор, янги ав- 
лод, униб-ўсиб келаётган фарзандла- 
римиз кандай инсонлар бўлиб вояга 
етишига боғликдир.

Бу борадаги хайрли ишларда дав
лат тузилмалари катори мамлакатимиз- 
нинг кўплаб жамоат ташкилотлари хам 
фаол иштирок этмокда. Улар орасида 
Президентимиз Ислом Каримовнинг 
1993 йил 23 апрелда кабул килинган 
фармонига биноан ташкил этилган 
«Соғлом авлод учун» хукуматга караш- 
ли бўлмаган халкаро хайрия жамғар- 
маси алоҳида ўрин тутади. Жамғарма 
хотин-кизлар ва болалар саломатлиги
ни мустаҳкамлаш, аҳолига санитария- 
гигиена коидаларини етказиш, соғлом 
турмуш тарзини тарғиб килишга сал- 
мокли хисса кўшмокда Жамғарма дав- 
лат дастурларини амалга оширишда 
иштирок этиш билан бирга, соғлом 
авлод туғилиши ва уни тарбиялашдек 
муҳим вазифаларга тўлик жавоб бера- 
диган ўзининг кўплаб лойихаларини 
хам хаётга татбик этмокда.

Анжуманда «Соғлом авлод учун» 
хукуматга карашли бўлмаган халкаро 
хайрия жамғармаси бошкаруви раиси 
С.Иномова жамғарма фаолияти тўғри- 
сида ҳисобот берди.

Ўзбекистонда болалар хукуклари- 
ни, жумладан, фаровон, соғлом хаёт 
кечириш хукукларини таъминлаш ва 
химоя килиш мустахкам хукукцй асос- 
га эга. БМТ Бола хукуклари тўғриси- 
даги конвенцияси мамлакатимиз ра
тификация килган дастлабки халкаро 
хужжатлардан биридир. Истиклол йил- 
ларида бу сохага тааллукли 14 конун, 
шу жумлдан, 2008 йил 7 январда 
«Бола хукукларининг кафолатлари 
тзтрисидаот конун, давлатимиз рах- 
барининг катор фармон хамда карор- 
лари, юздан ортик бошка меъёрий- 
хукукий хужжатлар кабул килинди.

Соғлом болалар туғилиши ва вояга 
етиши учун барча зарур шарт-шароит- 
ларни яратиш максадида катор давлат 
дастурлари амалга оширилмокда Ахоли- 
нинг репродуктив саломатлик сифати- 
ни ошириш, оналик ва болаликни му
хофаза килишни янада яхшилаш, оила 
институтини мустахкамлашга доир са
марали чоралар кўрилмокда. Мамлака
тимизда болалар соғлом туғилиб вояга 
етиши, жамиятда ўзининг муносиб 
ўрнини эгаллаши, хаётимизнинг бар
ча жабхаларидажадал амалга оширила- 
ётган кенг кўламли ислохотлар жараё- 
нида фаол иштирок этиши учун му- 
хим ишлар бажарилмокда.

Соғликни саклаш тизимини туб- 
дан ислох этиш доирасида жахон хам- 
жамияти томонидан бошка мамлакат- 
лар учун намуна сифатида эътироф 
этилган оналик ва болаликни мухо- 
фаза килиш миллий модели яратилди. 
Бугун кўплаб давлатлар Ўзбекистонда 
яратилган моделни хисобга олган 
холда, соғликни саклаш сохасида ўз 
ислохотлар стратегиясини ишлаб чик- 
мокда. Ўзбекистоннинг жахон рейтин- 
гида болалар саломатлиги хакида энг 
кўп ғамхўрлик кўрсатилаётган ўн дав
лат каторидан жой олгани хам мамла
катимизда бу борада амалга оширила- 
ётган улкан ишлар ўзининг юксак 
самараларини бераётганидан далолат- 
дир.

Ўзбекистон Республики соғлик- 
ни саклаш вазирининг ўринбосари 
А.Комиловнинг таъкидлашича, том 
маънода умуммиллий харакатга айлан- 
ган «Соғлом она — соғлом бола» дас- 
турини хаётга татбик этишга алохида 
эътибор каратилмокда.

Бугунги кунда энг чекка туман- 
лардаги хотин-кизлар ва болаларга хам 
малакали тиббий ёрдам кўрсатилмок- 
да. Замонавий аппаратура билан жи- 
хозланган карийб 3200 кишлок врач-

лик пункти ташкил этилди. Давлат то- 
монидан кафолатланган бепул шоши- 
линч тиббий ёрдам кўрсатиш бўйича 
мутлако янги тизим ташкил этилиб, 
самарали фаолият кўрсатмоқда. Тутрук- 
хона комплекслари ва болалар тибби
ёт муассасаларининг фаолияти Жахон 
соғликни саклаш ташкилоти стандар- 
тларига жавоб берадиган илғор таш- 
хис кўйиш, профилатика ва даволаш 
технологияларига асосланган Мамла- 
катимизнинг барча худудларида скри- 
нинг-марказлар тармоғининг ташкил 
этилиши хисобидан ирсий касаллик- 
лар ва ривожланишда туғма нуксон- 
лари бор болаларнинг туғилиши се- 
зиларли даражада камайди. Перинатал 
марказлар тармоғида янги тиббий ус- 
лублар кўмагида энг мураккаб холат- 
ларда хам болаларнинг соғлом туғи- 
лишида ёрдам кўрсатилмокда. Барча 
тиббиёт муассасалари халкаро стандар- 
тлар асосида тайёрланган юкори ма- 
лакали кадрлар билан таъминланган. 
Ҳар йили туғиш ёшидаги аёллар ва 
болаларни оммавий профилактика 
кўригидан ўтказиш йўлга кўйилган. 
Витаминлар ва микроэлементлар 
етишмаслигини, хусусан, унни 
тўйинтириш хамда тузни йодлаш ор- 
кали олдини олиш бўйича дастурлар 
муваффакиятли амалга оширилмокда 
Икки ёшгача бўлган болаларнинг бар- 
часи эмланмокда. Ушбу чора-тадбир- 
лар натижасида хотин-кизлар хамда бо
лалар ва умуман, мамлакатимиз 
ахолисининг касалланиш даражаси 
анча камайди.

Ўзбекистон Республикаси Вазир- 
лар Махкамасининг 1996 йил 22 фев- 
ралдаги карорига асосан «Соғлом ав- 
лод учун» жамғармаси томонидан ноёб 
тиббий-ижтимоий патронаж тизими 
ташкил этилди. Бу вазифани мамла
катимизнинг хар бир худудида шакл- 
лантирилган сайёр бригадалар мутахас- 
сислари амалга оширмокда. Улар оила- 
ларнинг ижтимоий-иктисодий шаро- 
ити, улардаги психологик мухит ва 
оила аъзоларининг саломатлигини 
ўрганмокда. Бундай патронаж тизими 
фаолият кўрсатишни бошлагандан 
буён замонавий ташхис кўйиш ва да- 
волаш услубларидан фойдаланган 
холда, 3 миллион нафардан ортик 
киши, асосан олис ахоли пунктлари- 
да яшайдиган хотин-кизлар хамда бо
лалар тиббий кўрикдан ўтказилиб, со- 
ғломлаштирилди. Кўмакка мухтож 
оилаларга манзилли ижтимоий ёрдам 
кўрсатилди. Тиббий-ижтимоий патро

наж бригадалари бир пайтнинг ўзида 
оилада соғлом турмуш тарзини шакл- 
лантириш, ахоли тиббий маданияти- 
ни юксалтиришга каратилган кенг са- 
нитария-маърифат ишларини хам 
амалга оширмокда. Шу максадда ма- 
халлалар, таълим муассасаларида му- 
тахассислар иштирокида учрашувлар, 
давра сухбатлари уюштирилмокда.

Сўнгги икки йилда жамғарма то- 
монидан ўсиб келаётган ёш авлодни 
соғломлаштириш ва баркамол тарби- 
ялашга каратилган давлат дастурлари- 
ни амалга ошириш борасида ўнлаб 
лойихалар хаётга татбик этилди. Маса- 
лан, Соғликни саклаш вазирлиги ва 
«Ўзбекистон темир йўллари» давлат ак- 
циядорлик компанияси иштирокида 
Навоий, Қашкадарё, Сурхондарё ви- 
лоятлари хамда Кэракалпошстон Рес- 
публикасига саккиз марта «Саломат
лик» поезди ташкил этилди. Бу поез- 
дларнинг шифокорлар бригадалари 
таркибига мамлакатимиз етакчи кли- 
никаларининг ташхис кўйиш ва да
волаш билан шуғулланадиган турли 
соха мутахассислари киритилган 
бўлиб, улар ахолига тиббий маслахат- 
лар бермокда, даволаш ва профилак- 
тик ёрдам кўрсатмокда. Бундан ташк- 
ари, жойларда ахоли, биринчи навбат- 
да, кўп болали ва кам таъминланган 
оилаларга хайрия ёрдами кўрсатилмок- 
да, дори-дармонлар, витаминлар ва 
гигиена воситалари берилмокда

Конференцияда Ўзбекистон хо- 
тин-кизлар ва болаларни бепул скри- 
нинг-текширувдан ўтказиш бўйича 
тизим фаолият кўрсатаётган дунёдаги 
кам сонли ва МДХдаги ягона мамла- 
кат экани таъкидланди. «Она ва бола 
скрининги» Давлат дастури ижроси- 
ни таъминлаш доирасида сўнгги икки 
йилда мамлакатимиз скрининг мар
казларида карийб уч миллион неона- 
тал тадкикот ўтказилди. Хавфли гурухга 
кирадиган чакалокларда ирсий касал- 
ликларнинг олдини олиш максадида 
зарур препаратлар ва махсус болалар 
озукалари бепул берилмокда.

Соғликни саклаш муассасалари 
моддий-техника базасини мустахкам- 
лаш, уларни замонавий даволаш-таш- 
хис кўйиш асбоб-ускуналари, инвен
тарь ва дори-дармонлар билан таъмин
лаш борасида хам салмокли ишлар 
амалга оширилмокда. Тошкент вилоя- 
тининг Ўрта Чирчик туманидаги бо
лалар шифохонаси, Нукус шахрида- 
ги туғрукхона комплекси, «Чорток» 
болалар санаторийси, бошка тиббиёт 
хамда соғломлаштириш муассасалари- 
га шундай манзилли ёрдам кўрсатил- 
ди. Тошкентда «Соғлом авлод учун» 
жамғармаси Тиббий-ижтимоий мар- 
казининг янги биноси курилиб, тўлик 
жихозланди. Жамғарма мамлакатимиз 
худудларидаги шифокорларнинг хо- 
рижий тиббиёт марказларида малака- 
сини оширишга хам кўмаклашмокда.

Жамғарма хорижий шериклар 
ёрдамида туғма касалликлари ва ри
вожланишда нуксонлари бор болалар
ни мамлакатимиздаги, Австрия, Гер
мания ва Жанубий Кореядаги энг 
яхши клиникаларда бепул ва тезкор- 
лик билан даволашни йўлга кўйди.

Хайрия фаолиятига хам катта 
эътибор каратилмокда. Мехрибонлик 
уйлари, ихтисослаштирилган мактаб- 
интернатлар тарбияланувчилари, но- 
гирон болалар, серфарзанд ва кам таъ- 
минланган оилаларга алохцда ғамхў- 
рлик кўрсатилмокда.

Шубхасиз, соғлом турмуш тарзи
ни таъминлашда энг яхши восита — 
бу жисмоний тарбия ва спортни ри- 
вожлантиришдир. Шунинг учун хо- 
тин-кцзлар ва болалар, айникса, кцз- 
ларни жисмоний тарбия ва спорт би
лан шуғулланишга жалб этиш жамғ- 
арма фаолиятида мухцм ўрин тутади. 
Бу борада спортнинг теннис ва стол

тенниси, бадиий гимнастика, синх
рон сузиш, бадминтон, волейбол каби 
кўплаб турлари бўйича турли мусоба- 
калар ташкил этилмокда. Баркамол 
авлодни тарбиялашда болаларнинг 
ижодий салохцятини ривожлантириш 
хам мухцм ўрин тутади. Шу максадда 
хар йили ёш мусикачилар, хонанда- 
лар, раккос ва рассомларнинг респуб
лика хамда худудий кўрик-танловла- 
ри ўтказилмокда.

Жамғарма томонидан мамлакати- 
миз давлат ва жамоат тузилмалари, 
халкаро шерик-ташкилотлар билан 
хамкорликда амалга оширилаётган 
ушбу хайрли ишлар, аввало, узок 
муддатли самарага эришиш — миллат 
генофондини саклаш хамда яхшилаш, 
ахолининг умр кўриш давомийлиги 
ва сифатини ошириш максадида со- 
ғлом авлод туғилиши ва вояга етиши 
учун шарт-шароитлар яратишга кара- 
тилган.

Мамлакатимизда Обод турмуш 
йили деб эълон кцлинган 2013 йилда 
«Соғлом авлод учун» жамғармаси бо
лалар хукук ва манфаатларини таъмин
лаш, уларнинг саломатлик сифатини 
ошириш бўйича ўзининг инсонпар- 
варлик хамда хайрия миссиясини ба- 
жаришни янада фаоллаштириши таъ- 
кидланди.

Мамлакатимизда мустакдллик 
йилларида оналар ва болалар ўлими 
уч баравар камайганида «Соғлом ав- 
лод учун» жамғармасининг хам му- 
носиб хиссаси бор. Конференцияда 
хорижий иштирокчилар Ўзбекистон- 
да оналик ва болаликни мухофаза 
кцлиш, хар томонлама ривожланган 
ёш авлодни тарбиялаш борасида 
кўлланилаётган янгича ёндашув улкан 
натижалар бераётганини, бу дунёнинг 
бошка кўплаб давлатлари учун наму- 
на бўлиб хизмат кцлиши хамда мам
лакатимизда Президентимиз Ислом 
Каримов рахнамолигида амалга оши- 
рилаётган кучли ижтимоий сиёсат 
юксак самаралар бераётганидан дало- 
лат эканини таъкидлади.

Тадбирда сўзга чиккан «Прибори 
Ой» компаниясининг тижорат дирек- 
тори Мария Кивисто (Финляндия), 
«Фриеденсдорф интернейшнл» халк
аро ташкилоти директори Томас Якобс 
(Германия), Корея халкаро соғликни 
саклаш фонди вице-президенти 
(KOFIH) Пак Пёнг Рёль (Корея Рес
публикаси), Туркия халкаро хамкор- 
лик ва ривожланиш агентлигининг 
(TIKA) Ўзбекистондаги ваколатхона- 
си рахбари Явуз Жорух, Россия Тиб
биёт фанлари академиясининг тиб- 
бий-генетика илмий маркази лабора- 
торияси мудири Екатерина Захарова 
ва бошкалар шу хакида гапирди.

Мухокама якунлари бўйича 
кабул килинган тавсияларда Ўзбе- 
кистонда соғлом болалар туғилиши 
ва ривожланиши учун кулай шарт- 
шароитлар яратиш, оналик ва бо
лаликни мухофаза килиш сохаси- 
даги ишлар сифатини тубдан ях
шилаш, бу борадаги ишларда жа
моат ташкилотларининг кенг иш- 
тирокини таъминлаш хамда улар- 
нинг салохиятидан хар томонлама 
фойдаланиш бўйича тўпланган бой 
тажрибани ўрганиш ва кенг кўллаш 
зарурлиги кайд этилди.

«Туркистон» саройида мехри
бонлик уйлари болалар ижодий жа- 
моалари иштирокида «Соғлом ав- 
лод учун» хукуматга карашли 
бўлмаган халкаро хайрия жамғар- 
маси ташкил этилганининг 20 йил
лигига бағишланган байрам кон- 
церти бўлиб ўтди.

Конференция ишида Ўзбекис- 
тон Республикаси Бош вазири 
Ш.Мирзиёев иштирок этди.

Анна ИВАНОВА, 
ЎзАмухбири

ЎЗБЕКИСТОН РЕСПУБЛИКАСИ 
ПРЕЗИДЕНТИНИНГ 

Ф А Р М О Н И

«С отом  авлод учун» 
хукуматга карашли бўлмаган халкаро 

хайрия жамгармаси ташкил 
этилганининг 20 йиллиги муносабати 

билан бир гурух ходимларни 
мукофотпаш тўгрисида

Давоми. Бошланиши I -саҳифада

Юлдошев Даврон — «Соғлом авлод учун» ҳукуматга қараш- 
ли бўлмаган халқаро хайрия жамғармасининг Нурота тумани 
таянч пункти директори, Навоий вилояти

II даражали «Соғлом авлод учун» ордени билан
Пашакулова Сакина Аббасовна — «Соғлом авлод учун» хуку

матга қарашли бўлмаган халқаро хайрия жамғармасининг Анг
рен шахар таянч пункти директори, Тош кент вилояти

Усманова Юлдузхон Маматқуловна — «Соғлом авлод учун» 
хукуматга қарашли бўлмаган халқаро хайрия жамғармасининг 
Сирдарё вилояти минтақавий филиали директори

«Дўстлик» ордени билан
Джамбекова Сияре Сулеймановна — «Соғлом авлод учун» 

хукуматга қарашли бўлмаган халқаро хайрия жамғармаси тиб- 
бий-ижтимоий маркази шифокори

Нетесова Ирина Евгеньевна — «Соғлом авлод учун» хуку- 
матга қарашли бўлмаган халқаро хайрия жамғармаси бош хисоб- 
чиси

Раҳмонова Раҳима Рашидовна — «Соғлом авлод учун» хуку- 
матга қарашли бўлмаган халқаро хайрия жамғармасининг Са- 
марқанд вилояти минтақавий филиали директори

«Шуҳрат» медали билан
Артиқов Хайрулло Далолович — «Соғлом авлод учун» хуку- 

матга қарашли бўлмаган халқаро хайрия жамғармасининг Н а
манган шахар таянч пункти директори, Наманган вилояти 

Бойиров Баҳриддин Ўралович — «Соғлом авлод учун» хуку
матга қарашли бўлмаган халқаро хайрия жамғармасининг Қаш- 
қадарё вилояти минтақавий филиали директори

Ибрагимова Мунаввар Ибрагимовна — «Соғлом авлод учун» 
хукуматга қарашли бўлмаган халқаро хайрия жамғармасининг 
Бухоро вилояти минтақавий филиали тиббий-ижтимоий патро
наж бригадаси хамшираси

Тошпўлатова Масуда Джураевна — «Соғлом авлод учун» хуку
матга қарашли бўлмаган халқаро хайрия жамғармасининг Ол- 
мазор тумани таянч пункти директори, Тошкент шахри

Тошбоев Абдулло Хурамович — «Соғлом авлод учун» хуку- 
матга қарашли бўлмаган халқаро хайрия жамғармасининг Сур- 
хондарё вилояти минтақавий филиали бош хисобчиси

Тургунов Усманжон — «Соғлом авлод учун» хукуматга қараш- 
ли бўлмаган халқаро хайрия жамғармасининг Андижон вилоя- 
ти минтақавий филиали тиббий-ижтимоий патронаж бригадаси 
хайдовчиси

Халиков Фирдавс Давранкулович — «Соғлом авлод учун» 
хукуматга қарашли бўлмаган халқаро хайрия жамғармаси таш- 
килий-услубий бўлими бошлиғи

Ўзбекистон Республикаси
Президенти И.КАРИМОВ
Тошкент шаҳри,
2013 йил 23 апрель

«ТАСВИРИЙ САНЪАТ ФЕСТИВАЛИ»

ЁШ  ИСТЕЪДОДЛАРГА 
11.1\4Н1 БАҒИШ ЛАБ

Давоми. Бошланиши I -саҳифада М М
Камолиддин Беҳзод номидаги Миллий рассомлик ва дизайн 

институти талабалари санъат ҳафталиклари, «Болажонлар -  
ширинтойлар» болалар модаси фестивали, «Келажак овози» 

республика кўрик-танлови каби йирик тадбирларда мунтазам 
фаол иштирок этадилар. Мазкур фестивалда х,ам 

институтнинг саккиз юз нафардан ортиқ талабаси ижодий
ишлари намойиш этилмоқда. 

— Ҳафталикнинг барча тадбирлари талабаларда катта 
қизиқиш уйғотмокда, — дейди мазкур институт ректори Ҳасан 

Аминов. — Фестиваль давомида иш берувчилар -  турли 
нашриётлар, музейлар, санъат йўналишидаги ўрта махсус 

таълим масканлари, галереяларнинг вакиллари битирувчи- 
ёшларимизнинг ижод намуналарини алохида қизиқиш билан 

кузатмокда. Бу битирувчиларимизнинг келгуси фаолиятида
мухим ахамият касб этади. 

Марказий кўргазмалар залига туташ худудда -  табиат 
қўйнида ташкил этилган кўргазмада бўлғуси мусаввирлар, 

хайкалтарошлар, дизайнерларнинг янада обод бўлиб 
бораётган шахар ва қишлоқларимиз, табиат манзаралари, 

мехнатсевар хамюртларимиз қиёфаси акс эттирилган 
суратлари, хайкалтарошлик намуналари томошабинлар 

эътиборига хавола этилди. Шунингдек, ушбу таълим маскани 
талабаларининг миллий ва замонавий либослардан иборат 

коллекциялари намойиши хам кўпчиликда катта қизиқиш
уйғотди.

Тошкент Фотосуратлар уйида Обод турмуш йилига бағишлаб 
миниатюра, хаттотлик, театр ва кино рассомлари 

асарларидан иборат кўргазма ташкил этилди. «Назм ва наво» 
мусиқий кечаси, мусаввирлар, уста ва хунармандлар 

фаолиятига оид фильмлар намойиш қилинди.
Назокат УСМОНОВА, ЎзА мухбири

ИСЛОХОТ

Инновациялар 
тараққиётга хизмат қилади

ТОШКЕНТДА VI ИННОВАЦИОН ҒОЯЛАР, ТЕХНОЛОГИЯЛАР ВА 
ЛОЙИҲАЛАР РЕСПУБЛИКА ЯРМАРКАСИ ОЧИЛДИ

Ижро интизоми жамоатчилик 
назорати орқали кучайтирилади

ПРЕЗИДЕНТИМИЗ ИСЛОМ КАРИМОВ РАҲНАМОЛИГИДА МАМЛАКАТИМИЗДА АМАЛГА 
ОШИРИЛАЁТГАН КЕНГ КЎЛАМЛИ ИСЛОҲОТЛАР ТУФАЙЛИ АҲОЛИ ТУРМУШ 

МАДАНИЯТИ ЮКСАЛИБ, ЖАМИЯТНИ ДЕМОКРАТЛАШТИРИШ ВА 
МОДЕРНИЗАЦИЯЛАШ, МАКРОИҚТИСОДИЙ БАРҚАРОРЛИКНИ ТАЪМИНЛАШ, БОЗОР 

ИНФРАТУЗИЛМАСИНИ ИЗЧИЛ РИВОЖЛАНТИРИШ ҲАМДА ХУСУСИЙ СЕКТОРНИ
ҚЎЛЛАБ-ҚУВВАТЛАШДА БЕҚИЁС ЮТУҚЛАРГА ЭРИШИЛМОҚДА

Носир ТОШЕВ,
«XXI asr»

Бу, шубҳасиз, ҳар биримиз- 
да чексиз фахр ва ифтихор туйғ- 
уларини уйғотади. Чиндан ҳам, 
Ўзбекистон тарихан қисқа давр 
ичида жаҳон ҳамжамиятидан 
муносиб ўрин эгаллаб, ўзининг 
нималарга қодир эканини намо- 
ён этмоқда. Буни жорий йилнинг 
б и р и н чи  чораги  м обай н и да 
ялпи ички маҳсулот 7,5 фоизга, 
саноат маҳсулотлари ишлаб чи- 
қар и ш  м и қдо р и  6 ф о и зга , 
қишлоқ хўжалиги маҳсулотлари 
етиштириш 6,2 фоизга, қури- 
лиш ишлари ҳажми 13,2 фоизга 
ўсиб, давлат бюджети ялпи ички 
маҳсулотга нисбатан 0,4 фоиз 
миқдоридаги профицит билан 
бажарилгани ҳам кўрсатиб ту- 
рибди.

В азирлар М аҳкам асининг 
жорий йил биринчи чорагида 
республикани ижтимоий-иқти- 
содий ривожлантириш якунла- 
рига бағишланган мажлисида 
таъкидланганидек, бу истеъмол 
товарлари ишлаб чиқариш ни 
кен гай ти риш , ички  бозорни 
рақобатбардош маҳаллий маҳсу- 
лотлар билан тўлдириш, бунда 
кичик бизнес ва хусусий тадбир- 
корли кка  кенг им кониятлар  
бериш натижасидир. Ш унинг 
учун ҳам ҳисобот даврида истеъ- 
мол товарлари ишлаб чиқариш

ҳажми 9,4 фоизга, чакана товар 
айланмаси 13,1 фоизга ва хиз- 
матлар миқдори 9 фоизга кўпай- 
ди. Маҳаллий маҳсулотлар иш 
лаб чиқариш ҳажмини 40,4 фо- 
изга етказиш таъминланди. Шу- 
нингдек, 587 та ишлаб чиқариш 
объекти фойдаланишга топши- 
рилди. Айни кунда умумий қий- 
мати 4,3 млрд. АҚШ  долларига 
тенг бўлган янги инвестициявий 
лойиҳалар амалга оширилмоқ- 
да. «Обод турмуш йили» давлат 
дастури ижросини таъминлаш 
учун 1,3 триллион сўм маблағ 
ажратилгани эса мамлакатимиз- 
да инсон, унинг ҳаётий манфа- 
атлари устувор аҳамиятга эга 
эканлигидан ёрқин далолатдир.

— М аълумки, ана шундай 
натижаларга қарамай, фойдала- 
нилмаётган имкониятлар ҳисо- 
бига ишлаб чиқариш қувватла- 
рини янада ошириш, қурилиш 
индустрияси ва хизмат кўрсатиш 
соҳаларини комплекс тараққий 
эттириш айни пайтда ҳар қачон- 
гидан катта аҳамиятга эга эка- 
ни мажлисда алоҳида таъкид- 
ланди, — дейди O 'zLiD eP Сиё- 
сий Кенгаши Ижроия қўмита- 
си раиси Муҳаммадюсуф Теша- 
боев. — Шундан келиб чиқиб, 
ҳудудларни ижтимоий-иқтисо- 
дий ривожлантиришга оид дас- 
турлар  и ж р о си н и  н азо р ат  
қилишда партия аъзолари ҳам 
фаол иштирок этишлари лозим. 
Бу, энг аввало, йирик давлат 
дастурлари, амалдаги қонунлар 
ижросини таъминлашдаги иш-

тирокимиз билан белгиланади, 
албатта.

Қиш лоқ жойларида намуна- 
вий лойиҳалар асосида барпо 
этилаётган кўркам, замонавий 
уй-жойлар бугун нафақат рес- 
публикамиз, балки жаҳон жа- 
моатчилигининг ҳам эътирофи- 
га сазовор бўлмоқда. Бу жараён- 
да электоратим из вакиллари 
бўлган тадбиркор юртдошлари- 
мизнинг ҳам ўзига хос ҳиссаси 
бор. Шу ўринда Президентимиз 
Ислом Каримовнинг «Замона
ви й  у й -ж о й  қу р и л и ш и  — 
қиш лоқ жойларини комплекс 
ривожлантириш ва қиёфасини 
ўзгартириш ҳамда аҳоли ҳаёти- 
нинг сифатини яхшилаш оми- 
ли» мавзуидаги Халқаро конфе- 
ренциядаги маърузасидан келиб 
чиқадиган вазифалар долзарб ва 
ҳаётий эканини алоҳида таъ- 
кидлаш лозим. Бу эса барча да- 
ражадаги ҳокимликлар, тегиш- 
ли  в а зи р л и к л а р , и д о р ал ар , 
хўжалик бирлашмалари ҳамда 
корхоналар билан бир қаторда 
O 'zL iD ePнинг маҳаллий кен- 
гашлардаги депутатлари зимма- 
сига ҳам алоҳида масъулият 
юклайди. Маълумки, жорий йил- 
да ҳудудларда намунавий лойиҳа 
асосида 10 м ингга яқи н  уй- 
қурилиши кўзда тутилмоқда. Биз 
ана шу жараёнда жамоатчилик 
назорати институти имконият- 
ларидан кенгроқ ф ойдалани- 
шимиз лозим. Зеро, бундай ўзга- 
риш ва янгиланишлар иқтисо- 
диётимиз таянчи бўлган тад-

биркор юртдошларимиз ман- 
ф аати билан чамбарчас боғ- 
лиқдир. Шу ўринда бу жараён 
аҳоли бандлигини таъминлаш, 
маҳаллий ишлаб чиқарувчилар- 
ни  қўллаб -қувватлаш , яън и  
уларнинг ишлаб чиқариш им- 
кониятларини янада кенгайти- 
риш га ҳам хизмат қилиш ини 
таъкидлаш жоиз.

— Мажлисда замонавий ах- 
борот-коммуникация техноло- 
гияларини жорий этиш ва ри- 
вожлантириш ҳисобига вазир- 
л и к л ар , и д о р ал ар , хўж алик 
бирлашмалари ва йирик корхо- 
налар ф аоли яти н и  сам арали 
йўлга қўйиш юзасидан Ўзбеки- 
стон Республикаси Алоқа, ах- 
боротлаштириш ва телекомму
никация технологиялари давлат 
қўм итаси  том онидан  амалга 
ош ирилаётган ишлар ҳам ат- 
рофлича таҳлил этилди, — дей- 
ди Олий Мажлис Қонунчилик 
палатасининг Ахборот ва ком
муникация технологиялари ма- 
сал ал ар и  қў м и таси  р аи си , 
O 'zL iD eP  ф ракци яси  аъзоси 
Абдурашид Жўрабоев. — Ҳуку- 
мат мажлиси кун тартибидаги 
м асалал ар  шу м аъ н ода ҳам 
қўмита ва фракциянинг соҳага 
оид фаолиятини кучайтириш  
лозимлигини кўрсатди. Зеро, ис- 
лоҳотлар талаби ҳар бир партия 
аъзоси, айниқса, депутатлик 
корпусининг фаоллиги ва ижро 
и н ти зом и н и  таъм инлаш даги  
ролини янада ошииришни та- 
қозо этади.

Меҳрибон МАМЕТОВА,
ЎзА мухбири

Инновациялар давлатнинг му- 
ҳим стратегик ресурсларидан би- 
ридир. Ижгимоий-иқгисодий ма- 
салаларни муваффақиятли ҳал 
этиш, янги саноат ва молия тех- 
нологияларини жорий этиш, ин
новация-инвестиция инфратузил- 
масини ривожлантириш, интел
лектуал салоҳиятни сақлаш ва 
кўпайтириш, импорт ўрнини бо- 
садиган экспортбоп маҳсулотлар 
ишлаб чиқариш, валюта захираси- 
ни тўплаш маълум даражада ин
новация фаолияти билан боғлиқ- 
дир.

Презицентимиз Ислом Каримов
нинг 2006 йил 7 августда қабул 
қилинган «Фан ва технологиялар ри- 
вожланишини мувофиқлаштириш 
ва бошқаришни такомиллаштириш 
чора-тацбирлари тўғрисида»ги, 2008 
йил 15 июлда имзоланган “Иннова- 
цион лойищир ва технологияларни 
ишлаб чиқаришга татбиқ этишни 
рағбатлантириш борасидаги қўшим- 
ча чора-тацбирлар тўғрисида”ги ва 
2010 йил 15 декабрдаги «2011-2015 
йилларда Узбекистан Республикаси 
саноатини ривожлантиришнинг ус- 
тувор йўналишлари тўғрисида»ги 
қарорларида белгиланган Ўзбекисгон- 
ни иқтисодий ривожлантириш йўна- 
лиши инновацион иқгасодиётга 
ўтишни назарда тутади.

Тадбирнинг очилишида Ўзбеки- 
стон Республикаси Фанлар академи- 
яси президенти Ш.Солиҳов анъана- 
вий Инновацион ғоялар, техноло- 
гиялар ва лойихалар республика яр- 
маркаси ғоят муҳимлигини таъкид- 
лади. Негаки, у муҳим вазифани хал 
этиш — инновацион тараққиёт жа- 
раёнларини кучайтириш учун сано- 
атчилар, олимлар ва тадбиркорлар 
саьй-харакатларини интеграциялаш- 
тиришга хизмат қилмоқда.

Аввалги ярмаркалар натижала- 
ри бунга яққол мисол бўла олади. 
Ушбу тадбирларда икки мингдан 
зиёд инновацион ғоялар ва техно- 
логиялар намойиш этилиб, уму
мий қиймати 44,7 миллиард 
сўмлик 1545 та шартнома имзолан
ган эди. Натижада 480 миллиард 
сўмлик тайёр маҳсулот ишлаб чи- 
қарилди, 19 турдаги янги маҳсу- 
лотни ялпи ишлаб чиқариш бош- 
ланди, 24 та шартнома доирасида 
саноат-тажриба ишлаб чиқариши 
йўлга қўйилди.

«Ўзэкспормарказ»да бу йил ол- 
тинчи марта ўтказилаётган ярмар
ка Ўзбекистон Республикаси Иқти- 
содиёт вазирлиги, Ташқи иқтисо- 
дий алоқалар, инвестициялар ва 
савдо вазирлиги, Вазирлар Маҳ- 
камаси ҳузуридаги Фан ва техно- 
логияларни ривожлантиришни 
мувофиқлаштириш қўмитаси то- 
монидан ташкил этилди. Унда ва- 
зирликлар, идоралар, банклар, 
иқтисодиётимизнинг барча тармоқ- 
лари корхоналари, кичик бизнес 
ва хусусий тадбиркорлик субъект- 
лари, фермер хўжаликлари, Ўзбе- 
кистон Республикаси Фанлар ака- 
демияси институтлари, олий ўқув 
юртлари, илмий марказлар ҳамда 
тажриба-конструкторлик ташкилот- 
лари кенг иштирок этмоқда.

Таъкидлаш жоизки, ярмарка- 
ларда намойиш этиш учун мўлжал- 
ланган ишланмаларга нисбатан та- 
лаблар йилдан-йилга кучайтирил- 
мокда. Бунда ишлаб чиқаришнинг 
юқори технологияли секторига ало- 
ҳида эътибор қаратилмокда. Чунки 
ҳозирги шароитда фақат илмталаб 
маҳсулотларгина бозорлардан му- 
стаҳкам ўрин эгаллаши мумкин. 
Мамлакатимиз вазирликлари, идо-

ралари ва йирик компаниялари- 
нинг етакчи мутахассисларидан 
таркиб топган ишчи гуруҳи шун- 
га риоя этган ҳолда, илмий, таъ- 
лим, конструкторлик ташкилотла- 
ри ва ихтирочиларнинг 607 та ари- 
засини кўриб чиқди. Улар ораси- 
дан саноат, қишлоқ хўжалиги, тиб- 
биёт, фармакология, ахборот, 
илм-фан ва таълим соҳасини ри- 
вожлантиришга доир энг истиқбол- 
ли 550 та технология, инноваци- 
он ғоя ҳамда лойиҳа танлаб олин- 
ди. Улар билан кўргазма майдон- 
чаларидаги стендлар орқали тани- 
шиш мумкин. Масалан, Фанлар 
академиясининг Умумий ва ноор- 
ганик кимё институти темир йўл 
локомотивлари, автомобиль транс- 
порти, тракторлар редукторлари ва 
углеводород хомашёсини дастлаб- 
ки ҳайдашга тайёрлаш учун мой- 
лаш материалларини олиш техно- 
логияси, шунингдек, нефть-газ 
қудуқларини мустаҳкамлаш учун 
оғирлаштирилган тампонаж це
мент ҳамда лойли бурғилаш 
қоришмалар учун оғирлаштиргич- 
ни, Микробиология институти 
биогаз олиш учун маҳаллий мета- 
ноген микроорганизмларнинг ма- 
ҳаллий ассоциацияси пепаратлари, 
Қарши давлат университети кўка- 
ламзорлаштириш учун гулли-ман- 
зарали ўсимликларнинг янги на- 
влари, Андижон қишлоқ хўжали- 
ги институти ички ёниш двигате
ли ҳаво тозалагичининг фильтр- 
ловчи қурилмасини намойиш эт- 
моқда.

Муқобил энергия манбалари, 
чунончи, қуёш энергиясида иш- 
лайдиган технологиялар ярмарка 
қатнашчиларида катта қизиқиш 
уйғотди. Бу мамлакатимиз ушбу 
соҳада улкан салоҳиятга эга экан- 
лиги ва мазкур ишлар давлатимиз 
томонидан қўллаб-қувватланаётга- 
ни билан боғлиқдир. Бу борада 
Президентимиз Ислом Каримов- 
нинг «Муқобил энергия манбала- 
рини янада ривожлантириш чора- 
тадбирлари тўғрсида»ги фармони 
ва Халқаро қуёш энергияси инсти- 
тутини ташкил этишга оид қаро- 
ри қабул қилинди.

Масалан, Тошкент архитекту- 
ра-қурилиш институти иссиқ сув 
таъминотининг қуёш -электр 
қурилмаси, Фанлар академияси 
“Физика-Қуёш” илмий-ишлаб 
чиқариш бирлашмаси Физика-тех
ника институти кўчма мураккаб 
фотоиссиқлик ҳосил қилувчи 
қурилма, электр ҳамда иссиқлик 
таъминотининг қуёш ва иссиқлик 
муқобил қурилмалари учун Стир
линг двигатели, қуёшдан кам қув- 
ватли зарядлаш қурилмаси, Фарғ- 
она политехника институти маи- 
ший қуёш сув иситгичлари ҳамда 
иссиқ ва қайнатилган сув олиш 
учун қуёш параболоцилиндрик ап- 
паратни тақдим этмоқда.

Илм-фан ва ишлаб чиқаришни 
чуқур интеграциялаштириш мақса- 
дида ўтган йилги ярмарка доира- 
сида ташкил этилган «Технология- 
лар транфсери» йўналиши кенгай- 
тирилди. Бу ерда аввалги тадбирда 
тақдим этилган ва бугунги кунда 
ҳам истеъмолчилар томонидан кат- 
та қизиқиш билдирилаётган 100 та 
ишланма намойиш этилмоқда.

— Ярмаркада олтинчи марта 
иштирок этмоқдамиз, — дейди 
Кимё-фармацевтика илмий-тадқи- 
қот институти профессори, техника 
фанлари доктори Мираҳмад Юну
сов. — Уч йил аввал нефть-газ са- 
ноати катализаторларини намойиш 
этган эдик ва бугун улар амалда 
қўлланилмоқда. Бу қурилмалар Фа- 
рғона нефтни қайта ишлаш заво- 
дида муваффақиятли ишлатилмоқ- 
да, турли саноат реакторларида си-

новдан ўтказилмоқда. Таъкидлаш 
жоизки, илгари улар четдан олиб 
келинарди, бугун эса мамлакати- 
мизда уларни ялпи ишлаб чиқа- 
риш имкониятига эгамиз. Ярмар
ка бизга ушбу соҳада ҳамкорлик- 
ни йўлга қўйишга ёрдам беради, 
деб ишонаман.

Шуниси эътиборлики, бу йил- 
ги ярмаркада ёш олимларнинг ғоя 
ва ишланмаларига кенг ўрин бе- 
рилган. Негаки, ушбу жараёнга ёш 
авлод вакилларини кенг жалб 
қилиш мамлакатимиз инновацион 
иқтисодиёти учун муҳим аҳамият 
касб этади. Шунинг учун давлати- 
миз уларни ҳар томонлама қўллаб- 
қувватлаб, маблағ ажратмоқда ва 
инновация тадқиқотларини ўтка- 
зиш учун шароит яратиб бермоқ- 
да. Бунинг самарасида кўплаб иқти- 
дорли ёшлар натижалари катта ама
лий аҳамиятга эга ва иқтисодиёт- 
нинг турли тармоқларида ишлаб 
чиқаришга жорий этилаётган тад- 
қиқотларда қатнашмоқда. Масалан, 
жорий йилги ярмарка экспозици- 
яси 74 нафар ёш олим, талаба ва 
«Келажак овози» республика тан- 
лови ғолибларининг ишланмала- 
рини ўз ичига олган.

— Бугун мен ўз лойиҳамни на- 
мойиш этиш имкониятига эга 
бўлганимдан ғоят хурсандман, — 
дейди Қарши муҳандислик-иқти- 
содиёт институтининг тўртинчи бо- 
сқич талабаси Сардор Ҳамроев. — 
Ушбу лойиҳам билан “Келажак ово
зи — 2012” танловида ғолиб бўлган 
эдим. Унинг ўзига хослиги шунда- 
ки, лойиҳамиз асосида Ўзбекистон 
жанубида қуёш батареялари, шамол 
генераторлари, электр ва иссиқлик 
аккумуляторлари билан жиҳозлан- 
ган экологик тоза уйларни қуриш 
ва бундан катта иқтисодий самара 
олиш мумкин. Айни пайтда Қашқ- 
адарё вилоятининг Нишон тумани- 
да мазкур лойиҳани ҳаётга татбиқ 
этиш устида иш олиб бормоқдамиз.

Мамлакатимиз йирик саноат 
ишлаб чиқаришлари тақдимотлари 
бу галги ярмарканинг ўзига хос 
жиҳати эканини қайд этиш зарур. 
«Ўзбекнефтгаз» миллий холдинг 
компанияси, «Ўзкимёсаноат», 
«Ўзбекэнерго» давлат акциядорлик 
компаниялари, Олмалиқ ва Наво- 
ий кон-металлургия комбинатлари, 
«Ўзпахтасаноат» уюшмаси, «Ўзав- 
тосаноат» акциядорлик компания- 
си сингари корхона ва ташкилот- 
лар мутахассислари ишлаб чиқариш- 
га инновацион ғоялар, технологи- 
ялар ҳамда лойиҳаларни жорий 
этиш самарадорлиги ҳақида сўзлаб 
бермоқда.

Ярмарка давомида инноваци- 
он тараққиётнинг ҳудудий муам- 
моларига бағишланган семинар 
бўлиб ўтади. Вилоятларнинг бу 
борадаги тақдимотлари ўтказила- 
ди, жойларда инновацияларни ри- 
вожлантириш билан боғлиқ му- 
ҳим масалалар муҳокама этилади. 
Фемерлар учун қишлоқ хўжалиги 
маҳсулдорлигини оширишда фой- 
даланишга мўлжалланган янги тех- 
нологиялар ва инновациялар на- 
мойиш этилади.

Мухтасар айтганда, навбатда- 
ги Инновацион ғоялар, техноло- 
гиялар ва лойиҳалар республика 
ярмаркаси илм-фан ва ишлаб чи- 
қаришни тўлиқ интеграциялашти- 
риш, мамлакатимизни ижтимоий- 
иқтисодий ривожлантириш бўйи- 
ча долзарб муаммоларни ҳал этиш 
учун илмий салоҳиятни кенг жалб 
этиш имконини беради.

VI Инновацион ғоялар, техно- 
логиялар ва лойиҳалар республика 
ярмаркасининг очилишида Ўзбе- 
кистон Республикаси Бош вазири- 
нинг ўринбосарлари Ғ.Ибрагимов, 
У.Розуқулов иштирок этди.

O'ZLIDEP ФРАКЦИЯСИДА Янги қонун 
лойиҳалари муҳокамаси

Давоми. Бошланиши I -саҳифада

Озод РАЖАБОВ,
«XXI2asr»

— Олий таълимдан кей- 
инги босқичда ўтказилаёт- 
ган ислоҳотлар асосида 
юқорида кўрсатилган ко
декс ва қонунлардан «аспи
рантура» тушунчасини чи- 
қариш, «докторантура»ни 
«катта илмий ходим-изла- 
нувчилар институти» билан 
алм аш тириш  белгилаб 
қўй илм оқда, — дейди 
O'zLiDeP фракцияси аъзо
си Гулжан Халмуратова. — 
Уни ишлаб чиқиш жараё- 
нида халқаро ҳуқуқнинг 
умумэътироф этилган нор- 
малари билан бир қаторда 
АҚШ , Германия, Буюк 
Британия, Жанубий Ко
рея, Австралия ва бошқа 
давлатларнинг олий таълим- 
дан кейинги таълим тизи- 
ми қиёсий нуқтаи назардан 
ўрганилди.

«Умумий фойдаланиш- 
даги ҳаво, темир йўл, ички 
сув ва автомобиль транспор- 
ти йўловчиларининг маж- 
бурий шахсий суғуртаси 
тўғрисида»ги Ўзбекистон 
Республикаси қонунига 
ўзгартиш лар киритиш  
ҳақида»ги қонун лойиҳаси- 
ни O 'zLiDeP фракцияси 
аъзоси Шароф Амонов тақ- 
дим қилди. Унинг айтиши- 
ча, амалдаги қонуннинг 
айрим қоидалари бугунги 
кун талабларига жавоб бер- 
май қолгани учун ҳам маз- 
кур нормаларни янада тако- 
миллаштириш талаб этила- 
япти.

Масалан, қонуннинг 3- 
моддаси учинчи қисмини 
«Суғурталовчи — йўловчи- 
ларни мажбурий суғурта- 
лаш ни амалга ош ириш  
ҳуқуқига эга бўлган тижо- 
рат ташкилоти бўлган юри- 
дик шахс» тарзида янги таҳ- 
рирда баён этиш, 7-модда- 
даги «турар-жойдаги давлат 
суғурта мубоширлиги» де- 
ган сўзларни «суғурталовчи» 
деган сўз билан алмашти-

риш, 9-моддадаги «давлат 
суғурта идоралари» деган 
сўзларни «суғурталовчилар» 
деган сўз билан алмашти- 
риш таклиф этилаяпти. 
Ушбу ўзгартишларнинг ки- 
ритилиши қонун қоидала- 
рининг амалда тўлиқ татбиқ 
этилишини таъминлашга 
хизм ат қи лиш и билан 
аҳамиятлидир.

Йиғилишда депутатлар- 
нинг қизғин баҳс-муноза- 
рага киришишига сабаб 
бўлган ҳужжатлардан бири 
«Мансабдор шахсларнинг 
жавобгарлиги институти 
такомиллаштирилиши му- 
носабати билан Ўзбекистон 
Республикаси Жиноят ко- 
дексига ўзгартишлар ва 
қўшимча киритиш тўғри- 
сида»ги қонун лойиҳаси- 
дир.

— Ж иноят кодексида 
назарда тутилган 22 та жи- 
ноят таркибида «мансабдор 
шахс» ва «масъул мансабдор 
шахс» тушунчалари махсус 
субъект сифатида белгилан- 
ган, — дейди O'zLiDeP 
фракцияси аъзоси Маъруф 
Усмонов. — Ушбу атамалар- 
нинг ҳуқуқий моҳияти маз- 
кур кодекснинг 8-бўлими- 
да кўрсатиб ўтилган бўлиб, 
мансабдор шахслар ўзлари- 
нинг ўрни (даражаси) ва 
мавқеига қараб ажратилган. 
Амалдаги қонунчилик ва 
ҳуқуқни қўллаш амалиёти- 
нинг таҳлили мазкур атама- 
ларнинг ҳуқуқий таърифи- 
да бир қатор камчиликлар 
мавжудлигини кўрсатиб, 
улар ўртасида аниқ чегара 
белгиланмагани турли тал- 
қинларга олиб келмоқда.

Хусусан, «масъул ман- 
сабдор шахснинг» асосий 
белгиларидан бири, унинг 
хуқуқий аҳам иятга эга 
бўлган ҳаракатларни амал- 
га ошириш ваколати ҳисоб- 
ланади. Аммо деярли ҳар 
бир мансабдор шахс ушбу 
ваколатга эга бўлиб, мазкур 
белги уларнинг барчасини 
қамраб олади. Шунингдек, 
«масъул мансабдор шахс» 
атамаси таърифига ўзининг

м авқеига  кўра масъул 
бўлмаган бошқа мансабдор 
шахслар ҳам тушмоқда (ма- 
салан , ф уқароларнин г 
ўзини ўзи бошқариш орга- 
ни котиби), бу эса хизмат- 
чилар мавқеини аниқ бел- 
гилашга тўсқинлик қилади 
ва содир этилган қилмиш- 
ларига яраша жазо тайин- 
ланишига салбий таъсир 
этади.

Қайд этилган атамалар- 
да фақатгина миллий ман- 
сабдор шахслар белгилари 
назарда тутилиб, «чет эл 
давлатлари ва халқаро таш- 
килотларнинг мансабдор 
шахс»лари, яъни мансаб- 
дорлик жиноятларининг 
барча субъектлари қамраб 
олинмаган. Яна бир томони, 
Ўзбекистон иш тирокчи 
бўлган БМТнинг коррупци- 
яга қарши кураш Конвен- 
циясининг (Нью-Йорк, 31 
октябрь 2003 йил) 2-мод- 
даси талабларига жавоб бер- 
майди. Алоҳида таъкидлаш 
лозимки, «мансабор шахс» 
ва «масъул мансабдор шахс» 
тушунчаларидаги мавжуд 
ноаниқлик ва такрорловчи 
аломатлар амалиётда ман- 
сабдорлик ж иноятлари 
субъектлари тоифасини тур- 
ли туркумлашга олиб кела- 
ди. Шунинг учун ҳам қўлла-

нилаётган атамаларни тўғри 
талқин этиш, жавобгарлик 
муқаррарлиги принципига 
риоя қилинишини таъмин- 
лаш мақсадида «мансабдор 
шахс», «масъул мансабдор 
шахс», «ҳокимият вакили» 
атамаларининг янги таҳри- 
ри назарда тутилган ҳамда 
«ж амоатчилик вакили» 
ҳақидаги янги атама билан 
тўлдирилган қонун лойиҳа- 
си ишлаб чиқилди.

Унга биноан мансабдор 
шахс алом атларига эга 
бўлмаган, доимий, вақ- 
тинча ёхуд махсус ваколат- 
га кўра вазифаларни амалга 
оширувчи ҳокимият вакил- 
лари (нотариал ваколатла- 
рини амалга оширишда фу- 
қаролар йиғини раиси, фа- 
вқулодда ҳолат тартиби ша- 
роитида маъмурий қамоқни 
қўллаётган ҳарбий комен
дант ва ҳ.к.) «масъул ман
сабдор шахс» атамасидан 
«мансабдор шахс» атамаси- 
га ўтказилмоқда. Мансабдор 
шахс билан масъул мансаб- 
дор шахс ўртасида аниқ че- 
гараларни белгилаш мақса- 
дида қонун лойиҳасида 
масъул мансабдор шахслар 
тоифаси эгаллаган лавози- 
мидан келиб чиққан ҳолда 
белгиланган.

Бундан ташқари, амал-

даги қонунчиликда давлат 
мажбуриятларини амалга 
оширишда муайян ваколат- 
ларга эга бўлган «жамоатчи- 
лик вакили» атамаси тушун- 
часи ҳам очиб берилмаган 
(масалан, судда халқ масла- 
ҳатчиси, жамоат айбловчи- 
си). Шу сабабли янги қонун 
лойиҳасида «мансабдор 
шахс» тушунчасига жамоат- 
чилик вакили, яъни давлат 
органи  ном и дан  иш 
кўрмайдиган, лекин тегиш- 
ли тартибда ҳокимият ваки- 
ли ваколатлари юклатилган 
шахслар киритилгани му- 
носабати билан VIII бўлим- 
ни «жамоатчилик вакили» 
атамаси билан тўлдириш 
таклиф этилмоқда.

Фракция йиғилишида, 
шунингдек, «Суд тизими 
янада такомиллаштирили- 
ши муносабати билан Ўзбе- 
кистон Республикасининг 
айрим қонун ҳужжатларига 
ўзгартиш ва қўшимчалар 
ки ритиш  тўғрисида», 
«Ж исмоний ва юридик 
шахсларнинг мурожаатлари 
тўғрисида»ги янги қонун 
лойиҳалари ҳам атрофлича 
кўриб чиқилди ва уларни 
биринчи ўқишда концепту- 
ал жиҳатдан маъқуллаш 
ҳақида тегишли қарор қабул 
қилинди.

ПАРЛАМЕНТДА
Бюджет ижроси 
самарадорлигини ошириш — 
долзарб масала
ОЛИЙ МАЖЛИС ҚОНУНЧИЛИК ПАЛАТАСИ БЮДЖЕТ ВА ИҚТИСОДИЙ ИСЛОҲОТЛАР ҚЎМИТАСИ 
ТОМОНИДАН МАНФААТДОР ВАЗИРЛИК ҲАМДА ИДОРАЛАР БИЛАН ҲАМКОРЛИКДА ТАШКИЛ ЭТИЛГАН 
АМАЛИЙ СЕМИНАР АНА ШУ МАВЗУГА БАҒИШЛАНДИ

Озод РАЖАБОВ,
«XXI asr»

Анжуманни очар экан, мазкур 
қўмита раиси, O 'zLiDeP фракция- 
си аъзоси Бахтиер Иминов, дунё- 
нинг кўплаб давлатларида бюджет 
тақчиллиги билан боғлиқ муаммо- 
ларни ҳал этиш қийин кечаётган 
бир пайтда мамлакатимиз бюджети- 
нинг охирги йилларда ялпи ички 
маҳсулотга нисбатан профицит би
лан ижро этилаётгани барча соҳа- 
ларда амалга оширилаётган кенг 
кўламли ислоҳотларнинг ижобий 
натижаси эканини алоҳида таъкид- 
лади. Макроиқтисодий барқарорлик- 
ни таъминлаш ва ҳудудларни муво- 
занатли ривожлантиришда мукам- 
мал бюджет тизимининг шакллан- 
тирилгани асосий омил бўлиб хиз- 
мат қилмоқда.

Бунда парламент, Ҳисоб пала- 
таси ва ижроия ҳокимиятининг те- 
гишли органлари томонидан ўтка- 
зилаётган назорат тадбирлари, маб- 
лағларни мақсадли ва самарали 
ишлатиш жараёни устидан қатъий 
м ониторинг ўрнатилгани муҳим 
аҳамият касб этаяпти. Ўзбекистон 
бюджетининг устувор жиҳати, яъни 
ижтимоий йўналтирилганлик сиёса- 
ти жорий йилда ҳам изчил давом 
эттирилиши миллий бюджет тизи- 
мининг ўзига хослигига далилдир, 
десак муболаға бўлмайди. Агар 2012 
йилдаги рақамларга эътибор қара- 
тадиган бўлсак, давлат бюджети- 
нинг 59,2 фоизи ижтимоий соҳага 
йўналтирилганига гувоҳ бўлишимиз 
мумкин. Бу эса аҳолини ижтимоий 
ҳимоя қилиш , таълим, соғлиқни 
сақлаш ва фуқаролик жамияти ин- 
ститутларини ривож лантириш га 
маблағ ажратиш устувор вазифа 
бўлиб қолишини кўрсатади.

Кун тартибидаги масала халқа- 
ро ва миллий тажрибани таққослаш 
асносида таҳлил қилинган семинар- 
да бюджет маблағларидан мақсадли 
ва самарали фойдаланиш юзасидан 
олиб борилаётган ишлар хусусида 
молия вазири ўринбосари Мубин 
Мирзаев ахборот берди. Унинг ай- 
тишича, Назорат-тафтиш бош бо- 
шқармасининг ҳудудий бўлинмала- 
ри штатлар ж адвалига қўш имча 
ҳисобчи-тафтишчи лавозими кири- 
тилгани, шунингдек, ҳар бир туман 
ва шаҳарлардаги бюджет ташкилот- 
ларига молия, ғазначилик ва назо- 
рат-таф тиш  бош қармаларидан 
масъул ходим бириктирилиши ижо- 
бий натижалар бермоқда. Бу янги- 
лик, ўз навбатида, бюджет интизо- 
мига риоя этилиши бўйича молия 
ва ғазначилик органларида тизимли 
мониторинг олиб бориш, биринчи 
даражали ва унга тенглаштирилган 
тўловларни ўз вақтида нақд пул би
лан таъминлаш юзасидан қатъий на- 
зорат ўрнатиш, бюджет ташкилот- 
ларида бухгалтерия ҳисоби тўғри 
юритилишини таҳлил қилиш имко- 
нини яратди.

Давлат бюджетининг ғазна иж- 
роси, фуқароларга пенсия тайин- 
лаш ва тўлаш билан боғлиқ маса- 
лаларда ҳуқуқбузарликларнинг ол- 
дини олиш мақсадида Молия вазир- 
лигида «Ишонч телефони» ташкил 
этилган. 2012 йил давомида ана шу 
телефонга фуқаролардан ғазначи- 
лик ва пенсия масалалари, тендер 
ва танлов савдолари ўтказилиши 
бўйича келиб тушган 526 та муро- 
жаатнинг 57,8 фоизи текширувлар 
давомида ўз тасдиғини топгани бюд
жет ижроси самарадорлигини оши- 
риш борасидаги ишларни янада ку- 
чайтиришни талаб этади. Жумладан, 
банкдан олинган нақд пулни ғазна- 
га кирим қилмаслик, тўлов ҳужжат- 
ларини сохталаштириш, аванс та- 
риқасида берилган маблағларни 
ушлаб қолмаслик, айрим муассаса- 
лар раҳбарларининг қариндошлари 
ёки ўзига тегишли пластик карталар- 
га ортиқча пул ўтказиш, ишламай- 
диган ходимларга иш ҳақи ҳисоблаб 
харажатга чиқариш, озиқ-овқат маҳ- 
сулотлари таомномаларини бўртти- 
риб кўрсатиш каби ҳолатлар кўп 
такрорланадиган молиявий қонун- 
бузарликлар сирасига киради.

Давлат бюджети лойиҳасининг 
экспертизаси ҳақида сўз юритган 
Ҳисоб палатаси бош инспектори 
Олимхон Рустамов даромадлар про- 
гнози кутилаётган макроиқтисодий 
кўрсаткичлардан келиб чиқиб тузи- 
лиши, шунингдек, солиқ сиёсатида-

ги ўзгаришлар тўлиқ инобатга оли- 
ниши ва уларнинг даромад ҳосил 
қилувчи тармоқлардаги корхоналар- 
га таъсири ўрганилиши лозимлигига 
эътибор қаратди. Харажатлар режаси 
экпертизасида эса бюджет сиёсати- 
даги ўзгаришлар, иш ҳақи ва унга 
тенглаш тирилган тўловлар учун 
етарли даражада маблағ кўзда тутил- 
гани, маҳаллий бюджетлар мувоза- 
нати ва уларга умумдавлат харажат- 
ларини қоплаш учун ажратиладиган 
субвенцияларнинг етарлилиги ҳамда 
аҳолининг ижтимоий ҳолатига таъ- 
сири албатта ҳисобга олиниши зарур. 
Бундан ташқари «Бюджет тизими 
тўғрисида»ги Ўзбекистон Республи- 
каси қонунининг 39-моддасига асо- 
сан давлат бюджети ижросининг та- 
шқи аудити ҳам юритилади.

— Маълумки, давлат бюджети да- 
ромадининг салмоқли қисми солиқ- 
лар ҳиссасига тўғри келади, — деди 
Давлат солиқ қўмитаси раиси ўрин- 
босари Эркин Гадоев. — Шунинг 
учун ҳам жорий йилда мутаносиб ва 
барқарор давлат бюджетини шакл- 
лантириш мақсадида солиқ маъмур- 
чилигини янада такомиллаштириш 
ва эркинлаштириш, маҳаллий бюд- 
жетларнинг даромад қисмини мус- 
таҳкамлаш, бутун солиқ тизимини 
соддалаштириш ва унинг ошкорали-

гини таъминлаш бўйича тегишли тад- 
бирларни амалга ошириш кўзда ту- 
тилмоқда. Юртбошимиз алоҳида таъ- 
кидлаганидек, шуларнинг ҳисобидан 
солиқ юки даражасининг ошмасли- 
ги таъминланиб, бу кўрсаткич ялпи 
ички маҳсулотга нисбатан 21,3 фо- 
изни ташкил этади.

Бюджет даромадларини шакл- 
лантиришда солиқ маъмурчилиги- 
нинг тутган ўрни ҳақида гапирганда 
мамлакат ялпи ички маҳсулотидаги 
улуши йилдан-йилга ошиб бораёт- 
ган тадбиркорлар фаолиятига асос- 
сиз аралашувларнинг олдини олиш 
борасида қилинаётган ишларга ҳам 
тўхталиб ўтиш зарур. Хусусан, бун- 
дай чора-тадбирлар натижасида 
охирги 5 йилда текширилган бизнес 
субъектлари сони 2 баробарга (20,3 
мингдан 10,8 мингтага) камайти- 
рилди. Режали тарзда текширилган 
субъектлар сони эса фаолият кўрса- 
таётган юридик шахсларнинг 1 фо- 
изини ташкил этмоқда, холос.

Ўтган йили янги таҳрирда қабул 
қилинган «Тадбиркорлик фаолияти 
эркинлигининг кафолатлари тўғри- 
сида»ги қонун нормаларидан келиб 
чиқиб, камерал назорат натижала- 
ри бўйича қоидабузарликлар аниқ- 
ланган ҳоллардагина солиқ хизма- 
ти органлари тадбиркорлик субъек-

тларининг молия-хўжалик фаолия- 
тини текшириш ташаббуси билан 
чиқмоқда. Дастлабки маълумотлар- 
га кўра, 2012 йилда 45 мингдан ортиқ 
субъектлар солиқ имтиёзларидан 
ф ойдаланган бўлиб, солиқдан 
бўшаган маблағлар ҳисобидан улар 
ихтиёрида жами 5,1 трилион сўм ёки 
2011 йилга нисбатан 24 фоиз кўп 
маблағ қолдирилди. Шу билан бир- 
га, камерал назорат тадбирлари на- 
тижасида белгиланган имтиёзлардан 
нотўғри фойдаланган 2516 та кор- 
хонадан 8,3 миллиард сўм бюджет- 
га ундирилди.

Қизғин баҳс-мунозаралар руҳи- 
да ўтган семинар давомида солиқ 
маъмурчилигини янада такомил- 
лаштириш юзасидан аниқ таклиф- 
лар ҳам билдирилди. Жумладан, 
бюджетга ҳисоб-китобларни амал- 
га оширишда электрон тўловлар 
доирасини кенгайтириш , солиқ 
тўловчиларга кўрсатиладиган инте
рактив хизматларни кўпайтириш, 
хўжалик юритувчи субъектлар то- 
монидан ҳисоботларни тўлдириш ва 
электрон кўринишда тақдим этиш 
учун қулай шароитлар яратиш мақ- 
садида жойларда бундай хизматлар 
кўрсатувчи ташкилотлар фаолияти- 
ни жадал ривожлантириш лозимли- 
ги айтилди.

ДЕПУТАТЛИК ГУРУҲЛАРИ

Бўлажак тадбиркорлар 
қўллаб-қувватланмокда

2012 ЙИЛИ МУБОРАК ТУМАНИДА 400 ДАН ОРТИҚ ЯНГИ БИЗНЕС СУБЪЕКТИ 
ТАШКИЛ ЭТИЛИБ, ТИЖОРАТ БАНКЛАРИ ТОМОНИДАН УЛАРГА 20 МИЛЛИАРД 

890 МИНГ СЎМ МИҚДОРИДА КРЕДИТ АЖРАТИЛГАН ЭДИ. 2013 ЙИЛДА ЭСА 
ТАДБИРКОРЛИК ТУЗИЛМАЛАРИ СОНИ 2764 ТАГА ЕТДИ

Сайфулла ИКРОМОВ,
«XXI asr»

Т а х л и л ч и л а р н и н г  
ф икрича, уларнинг 73 
таси саноат, 1972 таси 
қиш лоқ хўжалиги, 385 
таси савдо ва умумий 
овқатланиш , 232 таси 
қурилиш, 19 таси транс
порт ва алоқа, 83 таси 
эса бошқа сохаларда фа- 
олият кўрсатмоқда.

Ўзбекистон Респуб
ликаси Президентининг 
«О зиқ-овқат махсулот- 
лари ишлаб чиқариш ни 
кенгайтириш  ва ички  
бозорни тўлдириш  юза- 
сидан қўш им ча чора- 
тадбирлар тўғрисида»ги 
қарорига асосан озиқ- 
овқат махсулотлари иш - 
лаб чиқариш  сохасига 
5122 млн. сўм, шахсий 
хўжаликларда қорамол- 
чиликн и  ривож ланти- 
риш учун 693 млн., пар- 
р а н д а ч и л и к н и  йўлга

қўйиш  учун 238 млн., 
иссиқхоналар  таш кил 
этиш учун 290 млн. сўм 
маблағ йўналтирилди. 
Тадбиркор хотин-қиз- 
лар н и  қўллаб-қувват- 
лаш  лойихаларига эса 1 
миллиард 415 миллион, 
оилавий тадбиркорлик- 
ни  ри вож лан ти ри ш га  
362 миллион сўм миқдо- 
ридаги кредитлар ажра- 
тилди.

Х ал қ  д еп у татл ар и  
М уборак туман кенга- 
шидаги O 'zL iD eP депу- 
т а т л и к  гу р у х и н и н г  
яқинда бўлиб ўтган йи- 
ғилиш ида ана шу ра- 
қамлар тилга олиниб, 
тадбиркорликни ривож- 
лантириш эвазига ахоли 
бандлиги ва фаровонли- 
гини ош ириш борасида 
амалга оширилган иш 
лар, ютуқ ва камчилик- 
лар атрофлича тахлил 
этилди.

Йиғилишда депутат- 
лардан Ҳасан Иноқов, 
Нормурод Тоғаев, Жам-

шид Ш укуров сўзга чи- 
қи б , тадб и ркорли кн и  
ривож лантириш  бора- 
сидаги партиявий лойи- 
халар ва уларнинг сама- 
р а с и  х у су си д а  ф и к р  
юритдилар.

Х ал қ  д еп у та т л а р и  
М уборак туман кенга- 
шидаги O 'zL iD eP депу- 
татлик гуруҳи рахбари 
М.Нурмуродовнинг таъ- 
кидлашича, гурух ўз фа- 
олиятига танқидий ёнда- 
шиб, келгусидаги вази- 
фаларни хам белгилаб 
олди.

— Ўтган йили тума- 
нимизда кичик бизнес 
ва хусусий тадбиркор- 
ликни ривожлантириш 
эвазига 1763 та янги иш 
ўрни яратилган, — дей- 
д и  М .Н урм уродов. — 
Улар томонидан 160,5 
миллиард сўмлик махсу- 
лот ишлаб чиқарилган. 
Аммо коллеж битирув- 
чиларини ана ш ундай 
и м к о н и я т л а р г а  эга  
бўлган тад б и р ко р л и к

т у зи л м а л а р и г а  и ш га  
жойлаштиришга етарли 
даражада эътибор қил- 
м а г а н и м и з  с е зи л и б  
қолди. Ш унинг учун хам 
жорий йилда тадбиркор- 
лар билан ёшлар хам- 
корлигини турли учра- 
шув ва мулоқотлар ор- 
қали  кучайтираяпмиз. 
Ш у ўринда ўтган йили 
тадбиркорликни бош- 
ламоқчи бўлган коллеж 
битирувчиларининг 30 
та лойихаси бўйича 149 
миллион сўм кредит аж- 
ратилган ини хам таъ- 
кидлаш мумкин. Вахо- 
ланки, туманимизда тад
биркор бўлиш истагида- 
ги ёшлар кўпчиликни 
ташкил этади. Ш унинг 
учун хам ёшлар томо- 
нидан тайёрланган лой- 
ихаларнинг пишиқ-пух- 
та  б ў ли ш и га  ам ал и й  
ёрдам  к ў р сатая п м и з . 
Бунда ёшларга мўлжал- 
ланган партиявий лойи- 
халар қўл келмоқда.

V «АЁЛЛАР ҚАНОТИ»

Т ашаббускорликни 
аёллардан ўрганинг

«ОБОД ТУРМУШ ЙИЛИ»ДА O'ZLIDEP ФАРҒОНА 
ВИЛОЯТ КЕНГАШИ «АЁЛЛАР ҚАНОТИ» ИШБИЛАРМОН 

ВА ТАШАББУСКОР ХОТИН-ҚИЗЛАРНИ ҚЎЛЛАБ- 
ҚУВВАТЛАШДА ПАРТИЯВИЙ ЛОЙИҲАЛАРДАН 

САМАРАЛИ ФОЙДАЛАНМОҚДА

Наргиза
ҚАҲҲОРОВА,
«XXI asr»

Кенгаш раиси ўрин- 
босари Раъно Бойқўзи- 
ева таъкидлашича, 2012 
йилда ҳам айнан шу 
йўналишда 210 та тарғ- 
ибот тадбири ўткази- 
либ, 245 нафар аёл 
партия сафига қабул 
қилинган. Йил давоми- 
да банклар томонидан 
357 млн. сўм кредит маб- 
лағи тадбиркорликни 
бошловчи аёллар фао- 
лиятига йўналтирилгани 
натижасида 232 та янги 
иш ўрни яратилган.

Жорий йилнинг би- 
ринчи чорагида «Аёллар 
қаноти» томонидан ви- 
лоятнинг турли ҳудудла- 
рида 30 дан ортиқ ама
лий тадбир бўлиб ўтди. 
Хусусан, М арғилон 
шаҳрида «Аёллар қано- 
ти» ташаббуси билан 12 
та тарғибот тадбири 
ўтказилди. Ана шундай 
партиявий тадбирлар 
натижасида вилоят кен- 
гашидаги бўшаб қолган 
депутатлик ўринлари 
учун ўтказилган сайлов- 
да партиянинг икки ва- 
кили Энахон Сиддиқова 
ва Юлдуз Ходжаева де- 
путатликка сайланди. 
Бундай ташаббускор- 
ликни O 'zL iD eP н и н г 
бошқа вилоят кенгаш- 
ларидаги «Аёллар қано- 
ти» фаолиятида ҳам ку- 
затиш мумкин.

Масалан, O 'zLiDeP 
Жиззах вилоят кенгаши 
ўз сафига 21 мингдан 
ортиқ аъзони бирлаш- 
тирган бўлса, уларнинг 
16 мингдан ортиғини 
аёллар ва ёшлар ташкил 
этмоқда. «Обод турмуш 
йили»да партиявий та- 
шаббус туфайли оила- 
ларни томорқадан 
унумли фойдаланиш , 
қишлоқ хўжалиги маҳ-

сулотларини етишти- 
риш ҳамда хусусий сек- 
торни ривожлантириш 
каби мавзулардаги қизи- 
қарли тадбир ва учра- 
ш увларга жамлаб, 
кўплаб опа-сингиллари- 
миз тадбиркорликка 
йўналтирилмоқда.

— Давлатимиз раҳ- 
барининг 2012 йил якун- 
лари ва 2013 йилда Ўзбе- 
кистонни иж тимоий- 
иқтисодий ривожланти- 
ришнинг устувор йўна- 
лишларига бағишлан- 
ган Вазирлар Маҳкама- 
си мажлисидаги маъру- 
засида ҳам оилавий тад- 
биркорликни ривожлан- 
тириш муҳим вазифа- 
лардан бири экани ало- 
ҳида таъкидланди, — 
дейди O'zLiDeP Жиззах 
вилоят кенгаши «Аёл
лар қаноти» раҳбари 
Наргиза Мавлонова. — 
Ҳақиқатан ҳам, ҳар бир 
оила мустаҳкамлиги 
унинг маънавий бойли- 
ги билан бирга иқтисо- 
дий имкониятларига ҳам 
боғлиқ. Демак, аҳоли 
орасида тадбиркорлик 
кўникмаларини шакл- 
лантириш ва ишбилар- 
монлик муҳитини яра- 
тиш га йўналтирилган 
чора-тадбирларни ҳар 
қачонгидан ҳам кучай- 
тиришимиз керак. Шу 
нуқтаи назардан асосий 
эътиборни чекка қиш- 
лоқлардаги аёлларимиз- 
ни иқтисодий қўллаб- 
қувватлашга қаратаяп- 
миз. Хотин-қизлар ўрта- 
сида ҳунармандчилик, 
касаначилик ва оилавий 
бизнеснинг бошқа усул- 
лари ҳам кенг тарғиб 
этилмоқда.

Самарқанд вилоят 
кенгашида ҳам «Аёллар 
қаноти» ташаббускор- 
ликни ўз қўлига олмоқ- 
да.

Бугун вилоятнинг 2 
та шаҳар ва 14 та тума- 
нида O 'zLiDeP вилоят

кенгашининг аёллар ма- 
салалари бўйича раис 
ўринбосарлари, «Аёл- 
лар қаноти» ҳамда улар 
қошидаги «Ёш етакчи 
қизлар клуби» фаолият 
олиб бормоқда. Бир 
қатор бошланғич таш- 
килотларга ҳам ташаб- 
бускор аёллар раҳбар- 
лик қилаяптилар.

— Ж орий йилнинг 
биринчи чораги давоми- 
да ҳамкор ташкилотлар 
билан бир қатор маъна- 
вий-маърифий тадбир- 
лар ўтказдик, — дейди 
вилоят кенгаш ининг 
«Аёллар қаноти» бўли- 
ми раҳбари Мархабо 
Чўлиева. — Бунда асосий 
эътиборни чекка қиш- 
лоқлардаги хотин-қиз- 
ларни тадбиркорликка 
жалб этиш, фермерлик 
ва касаначиликка иш- 
тиёқи баланд аёлларни 
кичик бизнес ва тадбир- 
корлик ф аолиятига 
йўналтиришга қаратаяп- 
миз. Айни пайтда вилоя- 
тимиздаги 1400 нафар- 
дан зиёд тадбиркор опа- 
сингилларимизнинг 603 
нафари, фермерлик со- 
ҳасидаги аёлларнинг 63 
нафари эса O 'zL iD eP  
аъзосидир. «Обод тур- 
муш йили»да ҳам улар 
кўмагида янги иш ўрин- 
лари яратиш  ишлари 
изчил давом эттирил- 
моқда.

Хулоса қилиб айт- 
ганда, O 'zLiDeP «Аёл- 
лар қаноти» ташаббус- 
лари хотин-қизларни 
кичик бизнес ва хусусий 
тадбиркорлик фаолия- 
тига йўналтириш баро- 
барида, аёлларнинг иж- 
тимоий-сиёсий фаол- 
ликларини оширишга 
муносиб ҳисса бўлиб 
қўшилаяпти. Юртимизда 
амалга ош ирилаётган 
кенг кўламли ислоҳот- 
лар эса ана шу ҳаракат- 
ларга қанот бағишла- 
моқда.

V ХАБАР

ПЕДАГОГЛАР \А М  ИНТЕРНЕТДА
Навоий вилоят педагог кадрларни 

қайта тайёрлаш ва малакасини 
ошириш институтида масофадан 

ўқитишни мувофиқлаштириш  
худудий маркази ташкил этилиши , 

ана шу лойиҳани ҳаётга татбиқ  
этиш имконини яратди.

Эътиборлиси, бунда ўқитиш  
институтдаги каби 24 кун эмас, 

балки 3 ойга мўлжалланган.
Педагоглар ана шу муддатда ишдан 
ажралмаган ҳолда интернет орқали 

малака оширадилар.
Маълумотларга кўра, 2012 йилда ана шу тартибда 66 нафар бошланғич 

таълим, физика ва математика фани ўқитувчилари масофавий малака 
ошириш курсларини муваффақиятли якунлади. Жорий йилда эса 

математика, география, она тили ва бошланғич таълим фани 
ўкитувчиларидан яна 100 нафарини масофавий ўкитиш курсларига жалб

этиш белгиланган.
Таъкидлаш жоиз: масофавий ўкитиш жараёни, тингловчиларнинг кай 

даражада малака ошираётганликларини Республика педагог кадрларни 
кайта тайёрлаш ва малакасини ошириш институти профессор- 

ўкитувчилари томонидан кузатиб борилади.

V СУРАНГ, ЖАВОБ БЕРАМИЗ!

1 0 5  ТАСИ БО Р. Я Н А  3 5  ТА ҚУРИЛАДИ

— «Кейинги йилларда пойтахтимизда кўплаб сунъий 
қопламали футбол майдонлари курилаётганига гувоҳ 
бўлаяпмиз. Қизиқ, айни пайтда Тошкентда нечта ана 
шундай футбол майдони «миллионлар ўйини» 
ихлосмандларига хизмат килмокда? Бундай спорт 
майдонларини ташкил этаётган тадбиркорлар учун 
кандай имтиёзлар берилмокда?

М.Охунов, Учтепа тумани».

— Тошкент шаҳар ҳокимлиги ахборот хизмати раҳбари Ҳусан Эрматовнинг таъкидлашича, 
2012 йилда пойтахт ҳудудида 105 та сунъий қопламали футбол майдонлари курилиб, 
фойдаланишга топширилган. Жорий йилнинг шу даврига қадар эса яна 35 нафар 
тадбиркор худди шундай майдонларни куриш юзасидан тегишли идораларга мурожаат 
килган.
Тошкент шаҳар Давлат солиқ бошқармаси бошлиғи ўринбосари Ю.Насимжонов эса 
Вазирлар Маҳкамасининг 2012 йил 1 июндаги «Ўзбекистонда футболни 
ривожлантиришни қўллаб-қувватлаш масалалари тўғрисида»ги қарорига мувофиқ 
профессионал футбол клублари, Ўзбекистон Футбол федерацияси ва унинг ҳудудий 
бўлинмалари 2012 йилнинг 1 июнидан бошлаб уч йил муддатга республикада ишлаб 
чиқарилмайдиган, стадионларни реконструкция қилиш ва футбол клубларининг моддий- 
техник базасини мустаҳкамлаш учун зарур бўладиган четдан келтириладиган жиҳозлар, 
асбоб-ускуналар ва материаллар учун божхона тўловларини, шунингдек, солиқ ва 
йиғимларнинг барча турларини тўлашдан озод этилганлар. Аммо амалдаги солиқ 
қонунчилигида сунъий қопламали футбол майдонларини ташкил этаётган юридик 
шахсларга солик, имтиёзлари кўзда тутилмаган.



Яна 1Q0 т а  «Мерседес» 8-саҳифада ўцинг?

ЖМЗЗАХ.
O'ZLIDEP ВИЛОЯТ КЕНГАШИДА ТУМАН (ШАХДР) КЕНГАШЛАРИ АППАРАТ 
РАҲБАРЛАРИ ВА ХОДИМЛАР МАЛАКАСИНИ ОШ ИРИШ , ШУНИНГДЕК, БОШ ЛАНҒИЧ 
ПАРТИЯ ТАШ КИЛОТЛАРИ ФАОЛИЯТИНИ ЯНАДА РИВОЖ ЛАНТИРИШ  
МАСАЛАЛАРИ МУҲОКАМА ЭТИЛДИ.
ТАДБИР ЯКУНИДА ПАРТИЯ САФИГА ЯНГИ ҚАБУЛ ҚИЛИНГАНЛАРГА АЪЗОЛИК 
ГУВОҲНОМАЛАРИ ТОПШ ИРИЛДИ.

ХОРАЗМ .
«ПАРТИЯ ҚУРИЛИШИ ЙЎНАЛИШИДАГИ НАВБАТДАГИ ДОЛЗАРБ ВАЗИФАЛАР» — O'ZLIDEP 
ВИЛОЯТ КЕНГАШИДА ЎТКАЗИЛГАН АМАЛИЙ ЎҚУВ - СЕМИНАР АНА ШУ МАВЗУГА 
БАЕИШЛАНДИ. УНДА O'ZLIDEP ДАСТУРИ ВА САЙЛОВОЛДИ ПЛАТФОРМАСИДА 
БЕЛГИЛАНГАН МАҚСАД ВА ВАЗИФАЛАР ИЖ РОСИ ЮЗАСИДАН АМАЛГА ОШИРИЛАЁТГАН 
ИШЛАР МУҲОКАМА ҚИЛИНДИ.

2013 ЙИЛ 25 АПРЕЛЬ, ПАЙШАНБА, 16 (492)-СОН

ТАДБИР

О ГОҚЛИББА (А Ъ В А Т
«Миллий  ўзликни 
англаш: огохликка 
даъват», «Баркамол 
авлодни
шакллантиришда ўрта 
махсус таълимнинг 
аҳамияти ва зарурати» —
Наманган вилояти Поп 
тумани меҳнат ва 
ахолини ижтимоий ҳимоя 
қилиш бўлими ҳамда 
бюджетдан ташқари  
пенсия жамғармасининг ҳудудий бўлинмаси қошидаги 
бошланғич партия ташкилотлари томонидан 
ўтказилган семинар ана шу мавзуларга бағишланди. 
Тадбирда асосий эътибор Юртбошимизнинг 
«Ўзбекистон мустақилликка эришиш остонасида» 
асарининг мазмун-моҳиятини кенг аҳоли, хусусан, 
ёшлар онгига чукур сингдириш, уларни огохликка 
даъват этиш, ғоявий баркамолликка эришишда илм- 
фан ва таълим самарадорлигини ошириш билан боғлик 
масалаларга каратилди. Таъкидланганидек, истиклол 
туфайли халкимиз ўз такдирини ўзи белгилаш хукукини 
кўлга киритиб, жахон хамжамиятидан муносиб ўрин 
эгаллаганлиги, ўтган қисқа давр мобайнида оламшумул 
ютукларга эришганлиги тахсинга лойикдир.
Семинар қатнашчилари Президентимиз китобида баён 
қилинган ғоя ва мақсадларни тарғиб этишда 
БПТларнинг сиёсий фаоллигини ошириш, ёшларни 
комил инсонлар этиб тарбиялаш, уларнинг онгини 
ривожлантиришда жамоатчилик ташкилотлари билан 
хамкорликни кучайтириш масалалари хусусида фикр 
юритиб, бу борада мухим таклифларни ўртага 
таш ладилар.

»11.(11 БОШ ЛАНҒИЧ
ТАШ КИЛОТДА ҚАМ  
«АЁЛЛАР ҚАНОТИ» БО Р
O zLiDePHHHr қуйи 
бўғинлари хотин-кизлар  
ижтимоий-хукукий  
манфаатларини кўллаб- 
қувватлаш, уларнинг 
касбий, маънавий ва 
интеллектуал ўсишига  
кўмаклашиш, бандлик 
масалаларини хал қилиш, 
меҳнат шароитларини  
яхшилаш, айниқса, қишлоқ жойларида тадбиркорлик 
фаолиятига жалб килиш каби партия дастурида 
белгиланган устувор вазифаларни амалга оширишда 
мухим ўрин тутади.
Шуни инобатга олган O'zLiDeP «Аёллар қаноти» йил 
бошидан жойлардаги худудий партия 
ташкилотларидаги партия аъзолари сони 100 
нафардан ошган БПТларда «Аёллар каноти» 
гурухларини ташкил этиш масаласини илгари 
сурганди. Ана шу ташаббус натижаси ўларок хозир 
партиянинг 22 та йирик бошланғич ташкилотида 
«Аёллар қаноти» гурухи ташкил этилди. Уларда хотин- 
қизларнинг ижтимоий фаоллигини оширишга доир 
тадбирлар тарғиботи кенг йўлга кўйилди.

Қуйи бўғин 
асосий таянчимиз

II МИНГ КИШИ МЕҲНАТ ҚИЛАЁТГАН «НАВОИЙАЗОТ» 
БИРЛАШМАСИДА ҲАМ БОШЛАНҒИЧ ПАРТИЯ ТАШКИЛОТИ ИШ БОШЛАДИ

Мансур АСЛОНОВ,
«XXI asr»

Т а ш к и л и й  й и ғ и л и ш д а  ш аҳ а р  
партия кен гаш и  р аи си н и н г  би ри н - 
чи  ў р и н б о с а р и  И р о д а  П а р д а е в а  
сўзга ч и қи б , ж ам и я тн и  д ем о к р ат- 
лаш ти ри ш , барча соҳадаги ислоҳот- 
лар н и  чуқурлаш тири ш , аҳоли тур- 
м уш  ф а р о в о н л и г и н и  о ш и р и ш д а  
O 'z L iD e P  ҳам да у н и н г  ж о й л ар д а- 
ги қуй и  б ўғи н лари  етакчи  си ёси й  
к у ч га  а й л а н и б  б о р а ё т г а н л и г и н и  
таъки длади .

Ш ундан  келиб  ч и қи б , тадбирда 
ян ги  Б П Т н и н г  2013 йи лги  иш  ре- 
ж аси  белгилаб олинди.

— O 'z L iD e P н и н г  ғоя ва м ақсад- 
лари  м ам лакати м и зда кечаётган  ис- 
лоҳотлар ж ар аён и га  ҳам оҳанглиги , 
уни нг тадбиркору и ш би ларм он  ва- 
к и л л а р и  м а н ф а а т л а р и н и н г  ҳ и м о - 
ячи си  си ф ати да м ай дон га  ч и ққ ан - 
л и ги , х у су си й  б и зн е с  су б ъ ек тл а - 
р и н и  ж а д а л  р и в о ж л а н т и р и ш , 
ҳуқу қи й -дем о кр ати к  давлат қуриш  
ва  э р к и н  ф у қ а р о л и к  ж а м и я т и н и  
барпо этиш  иш и га қўш аётган  ҳис- 
саси н и  ҳи соб га  о л сак , м асала  ўз- 
ўзидан ойдин лаш ади , — деди Б П Т  
ф а о л л а р и д а н  б и р и , ц ех  б о ш л и ғи  
Д и л м у р о д  Э р га ш е в . — А й н и қ с а , 
О лий  М аж ли с  Қ о н у н ч и л и к  п ал а- 
тасидаги  O 'z L iD e P  ф р акц и яси н и н г 
«М ам лакати м и зд а  д ем о к р ати к  и с- 
лоҳотларн и  ян ад а  чуқурлаш тири ш  
ва ф у қ а р о л и к  ж а м и я т и н и  р и в о ж - 
л а н т и р и ш  К о н ц е п ц и я с и »  асо си д а  
ж аҳон  ан дозалари га  м ос қон унлар  
қабул қи лиш  борасидаги  ф аоллиги  
э ъ т и б о р г а  м о л и к д и р . Ш у л а р н и  
ҳисобга олиб, м ен  У збекистан л и - 
б ерал -дем ократи к  п арти яси  саф ига

ки ри ш га қарор қилдим . М ақсадим  
э л - ю р т  и ш и г а  к ў п р о қ  ҳ и с с а  
қўш иш , билди рилган  и ш о н ч н и  тўла 
оқлаш ди р.

С ў зга  ч и қ қ а н л а р , ш у н и н гд е к , 
2012 йилда м ам лакати м и зн и  иж ти- 
м о и й -и қ т и с о д и й  р и в о ж л ан ти р и ш  
якун лари  ҳамда 2013 й и лга м ўлж ал- 
л ан ган  и қ ти со д и й  д асту р н и н г эн г 
муҳим устувор й ўн али ш лари га  ба-

ғ и ш л а н г а н  В а зи р л а р  М а ҳ к а м а с и  
м аж лиси даги  П рези ден т м аърузаси- 
н и н г  м а з м у н -м о ҳ и я т и  х у с у с и д а  
тўхтали б , и қ т и с о д и ё т н и н г  етак чи  
тар м о қ л ар и н и  тех н и к  ва тех н о л о 
ги к  ж иҳатдан  ян ги л аш , м аҳалли й- 
лаш ти ри ш  ва м одерн и зац и ялаш  ж а- 
р аён лари н и  ж адаллаш тириш , ж аҳон 
бозори  талабларига  ж авоб беради- 
ган  рақобатбардош  маҳсулотлар и ш 

лаб ч и қар и ш н и  кўп айтириш , аҳоли 
бан дли ги ни  таъм инлаш , бу борада 
O 'z L iD e P н и н г  куч ва и м ко н и ятл а- 
ри д ан  ян ад а  тў лар о қ  ф о й д ал ан и ш  
лози м ли ги н и  таъкидладилар.

Т адбирда би рлаш м ан и н г тех н и 
ка  б ў ли м и  ҳузу р и д аги  с и ф а т  м е- 
н еж м ен ти  ти зи м и  раҳбари  Гулби- 
би М уртазоева к ў п чи ли к  овоз б и 
лан  Б П Т  раи сли ги га  сайланди.

Мақсадлар муштарак бўлган ж ойда...
БУГУНГИ ИСЛОҲОТЛАР ЖАРАЁНИДА ЭЛ-ЮРТ МАНФААТИ ЙЎЛИДА СИДҚИДИЛДАН

ХИЗМАТ ҚИЛИШ ПАРТИЯВИЙ МЕЗОНГА АЙЛАНИШИ ЛОЗИМ

Носир ТОШЕВ,
Асхор ИСТАМОВ,
«XXI asr»

Бухоролик маслакдошлар буни 
дилдан ҳис этиб, ўз бурчларига ало- 
ҳида масъулият билан ёндаш иш - 
моқда. Хусусан, Халқаро «Олтин 
мерос» жамғармаси вилоят бошқ- 
армаси ҳамда «Тадбиркор аёл» уюш- 
маси вилоят бўлими қошидаги бош- 
ланғич партия таш килоти саъй- 
ҳаракати билан амалга оширилаёт- 
ган ибратли ишлар фикримизга ми- 
сол бўлиш и мумкин. Бандлик му- 
аммосини ҳал этиш, ёшларда со- 
ғлом тафаккурни шакллантириш, 
меҳнат жамоалари ва аҳоли исти- 
қомат жойларида касаначиликни 
ривожлантириш учун барча имко- 
ниятлардан фойдаланилмоқда. Таъ- 
кидлаш жоизки, бундан ўн йилча 
аввал БП Т раиси Зулайҳо Каримо
ва ташаббуси билан Когон шаҳри- 
да тўқув цехи таш кил этилган эди. 
Ҳаракатда — баракат, деганлари- 
дек, секин-аста патдўзлик, зардўз- 
лик цехлари ҳам ишга туширилди. 
Айни кунда бу ерда кўплаб ёшлар 
фаолият юритишмоқда. Улар бўш 
қолди дегунча, устоз ҳузурига ош и- 
қадилар. Зулайҳо опа эса ҳамон ўша- 
ўша: хушмуомала ва ғамхўр, кези 
келганда қатъиятли ва талабчан. 
Хуллас, партия етакчиси учун қан- 
дай ижобий хислатлар зарур бўлса, 
барчаси унда мужассам.

«Олтин мерос» жамғармаси ви-

лоят бошқармаси Бухородаги тари- 
хий ёдгорликлардан бири — Кўкал- 
дош мадрасасида жойлашган бўлиб, 
касаначилик фаолиятига қизиққан 
хотин-қизлар бу ерга тез-тез келиб 
туришади. Опахон улардан ўз ёрда- 
ми ва маслаҳатларини аямайди. 
Ҳозирги пайтда 35 нафар хонадон 
соҳибалари касаначилик билан ма- 
шғул. Қолаверса «Олтин мерос» 
жамғармасининг вилоят бошқарма- 
си ва шаҳардаги 32-меҳрибонлик 
уйи билан тузилган икки томонла- 
м а ш ар т н о м а га  м у в о ф и қ , 
O 'zL iD eP  аъзоси, моҳир ҳунар- 
манд Зайнаб Ж ўраева 50 нафар 
ёшларни ўз атрофига олиб, уларга 
кандакорлик, тўқувчилик сирлари- 
ни ўргатмоқда. Худди шунингдек, 
Бухородаги 123-сонли мактаб-ин- 
терн ат  тарби ялан увчи лари  ҳам 
эътибордан четда қолмаяптилар. 
Бошланғич таш килот саъй-ҳарака- 
ти билан улар каштачилик, тасви- 
рий санъат, гиламдўзлик соҳалари 
бўйича етарли билим ва малакага 
эга бўлиб, мустақил ҳаётга ишонч 
билан қадам қўйишмоқда. Машғу- 
лотларни ўз касбининг усталари 
Феруз Қурбонов, Ҳакимжон Фай- 
зуллаев, Ш амш од Н аим ов каби 
O 'zL iD eP фаоллари олиб бориша- 
япти.

Кези келганда яна бир нарсани 
алоҳида таъкидлаш ўринлидир. Жой- 
ларда ғоявий-сиёсий ишларни ку
чайтириш  билан бир қаторда ўз 
биснесини йўлга қўйиш истагида 
бўлган тадбиркорлар , айн иқса,

чекка ҳудудларда истиқомат қилув- 
чи хотин-қизларга амалий ёрдам 
кўрсатилмоқда. O 'zLiD eP аъзолари 
иш тирокида ҳозиргача Ж ондор,

Ғиждувон, Ромитан, Когон туман- 
лари ҳамда Бухоро ш аҳрида «Ўз 
бизнесингни бошла» мавзуида се- 
минар-машғулотлар, маҳорат дар- 
слари, бизнес-учрашувлар ўтказил- 
дики, улар салмоқли натижалар 
бераётир. Умуман, хотин-қизларни 
тадбиркорлик, кичик бизнес, каса- 
начилик соҳаларига кенг жалб этиш 
БП Т ва унинг етакчиси фаолияти- 
да алоҳида ўрин тутади, десак асло 
хато бўлмайди. Қолаверса бу айни 
кундаги долзарб масалалардан би- 
ридир.

Кўринадики, аҳоли бандлиги,

хусусан, касб-ҳунар коллежлари 
битирувчиларини иш билан таъ
минлаш борасида «Олтин мерос» 
жамғармасининг вилоят бошқарма-

сида ибратли тажриба тўпланган. 
Айни кунда Бухоро туризм келле- 
жи ўқувчи-ёшларидан бир гуруҳи 
моҳир ҳунармандлар раҳбарлигида 
ўз маҳоратларини оширишмоқда. 
Улар коллежни битиргач, доимий 
иш билан таъминланадилар.

Б у н га  ўхш аш  м и с о л л а р н и  
кўплаб келтириш мумкин. БП Т фа
оллари Бухоро шаҳридаги 9-маҳал- 
ла фуқаролар йиғини ўрамидаги 
ҳовли-жойлар, шунингдек, вилоят 
марказининг Мехтар Анвар, Баҳо- 
уддин Н ақш банд, П ойи Остона, 
Чорминор, Хўда Таъбат, Навоий

кўчаларидаги хонадонларда ҳам 
бўлиб, аҳоли билан турли мавзу- 
лар, жумладан, Р ^ ТлРеРнинг да- 
стурий мақсад ҳамда вазифалари, 
Сайловолди платформасида кўзда 
тутилган истиқболли режаларнинг 
амалдаги ижроси юзасидан учрашув 
ва суҳбатлар ўтказишмоқда. Халқ 
депутатлари Бухоро шаҳар кенга- 
ш ининг депутати З.Каримова сай- 
ло вчи лар  и ш о н ч и н и  қ о зо н и ш , 
ҳаётий муаммоларни ўз вақтида ҳал 
этиш йўлида куч-ғайратини аямай
ди. Қатор ҳунарманд-шогирдлари 
пойтахтимиз Тош кентда йилига 
икки марта ўтказиладиган «Базар- 
Арт» тадбирида ҳам муваффақият- 
ли иштирок этишмоқда. Бу, шубҳа- 
сиз, БП Т раисининг иқтидори ва 
катта таш килотчилигидан далолат 
беради.

— Бугунги ислоҳотлар жараёни 
зиммамизга алоҳида масъулият юк- 
лайди, — дейди БПТ етакчиси. — Де
мак, билдирилган иш ончни тўла 
оқлаш учун фаолликни янада ош и- 
риш имиз лозим. Айни пайтда бош- 
ланғич ташкилот ҳисобида 22 нафар 
O 'zL iD eP  аъзоси бўлиб, улар ўз 
касби ва эътиқодига содиқ инсон- 
лардир. «Сиёсий таълим маркази» 
том онидан  ўтказилаётган турли 
мавзулардаги давра суҳбатлари, 
юзма-юз мулоқот ва бошқа тадбир
лар кўпчиликда катта таассурот 
қолдираяпти. Зеро, мақсадлар муш
тарак бўлган ж ойдагина турмуш 
фаровонлиги ошиб, ютуқлар сал- 
моғи кўпаяверади.

—  O'ZLIDEP д а сту р н д а н ----------------
ПАРТИЯ УЧУН ЯНГИ ИШ ЎРИНЛАРИ ЯРАТИШ, 
ИШ СИЗЛИККА ҚАРШ И КУРАШИШ, 
АВВАЛАМБОР, ЁШЛАРНИ ИШ  БИЛАН 
ТАЪМИНЛАШ НИҲОЯТДА ЗАРУР ВА 
КЕЧИКТИРИБ БЎЛМАЙДИГАН ВАЗИФАДИР. БУ 
МАСАЛАНИ ЕЧИШ НИНГ АСОСИЙ  
ЙЎНАЛИШЛАРИ СИФАТИДА ПАРТИЯ 
ТАДБИРКОРЛИК ФАОЛИЯТИНИ  
РАҒБАТЛАНТИРИШ, ИЖ ТИМ ОИЙ АҲАМИЯТГА  
ЭГА СОҲАЛАРДА МЕҲНАТГА БЎЛГАН 
ИҚТИСОДИЙ МАНФААТДОРЛИКНИ ЯНАДА  
ОШ ИРИШ  КЕРАК, ДЕБ ҲИСОБЛАЙДИ.

Я Л

O 'ZLIDEP  
ТАРА Ф ДО РЛ АРИ  

СОНИ ОРТМОҚДА
O 'zLiDeP ғоя ва м ақсадларининг 

ҳаётий  қараш лар  билан хам оҳанглиги  
партия тараф дорларини кун д ан-кунга  

о ртиш ига  сабаб  бўлм оқда. 
Андижонлик Э лёрбек Ниязов ҳам  ўз  
такдирини O 'zLiDeP билан боғлаган  

фаол аъзолардан. Яқинда у етакчилик  
қилаётган «Kvadro M ed ia  Print» М ЧЖ да  

ҳам БПТ тузилди.
М аҳаллий аҳоли учун полиграф ия ва 

реклам а маҳсулотлари иш лаб  
чиқари ш , ш унингд ек, ком пью тер ва 

фото хи зм ат турларини таклиф  
этаётган  ж ам оани нг энг таш аббускор  

аъзолари саналган БПТ фаоллари  
дастур ий  вазиф аларни б аж ари ш  

ҳам да партиянинг устувор м ақсадлари  
иж росини таъ м инлаш да куч- 

ғайратларини аям аяптилар.

117 ТА БПТГА ЯНГИ  
ЕТАКЧИ САИЛАНДИ

Қорақал п оғистон  Р еспуб ликасидаги  
бош ланғич партия таш кило тлар ида  

ўтказил ган  ҳи собот-сайл ов  
йиғилиш ларида 11 7  та БПТга янги  

раис сайланди. Партия ф аолиятига  
қи зиққан , унинг м ақсад  ва 

вазиф аларини теран англай олган, 
ҳаётий таж р иб ага  эга  бўлган 4 6 5  

нафар бош ланғич партия таш килоти  
етакчиларига эса  яна қайта ишонч 

б и л д и р и л д и .

http://www.21asr.uz
mailto:xxi_asr@mail.ru

ЖАРАЕН
Сармоялар — иқтисодиётнинг 
устувор соқаларига
МАЪЛУМКИ, КИЧИК БИЗНЕС ВА ХУСУСИИ ТАДБИРКОРЛИК, ЖУМЛАДАН, ОИЛАВИИ 
ТАДБИРКОРЛИК ИҚТИСОДИЁТНИНГ БОЗОР ТАЛАБЛАРИГА ЖАВОБ БЕРАДИГАН ЗАМОНАВИЙ 
ТУЗИЛМАЛАРИНИ ШАКЛЛАНТИРИШ, ЯНГИ ИШ ЎРИНЛАРИ ЯРАТИШ ВА АҲОЛИ 
ДАРОМАДЛАРИНИ КЎПАЙТИРИШДА АЛОҲИДА АҲАМИЯТ КАСБ ЭТАДИ

Реклама ўрнида

Шахзод НАЗАРОВ,
«XXI asr»

Шу боисдан ҳам мамлакатимизда 
мулкдорларнинг эркин фаолият юри- 
тиши учун барча шарт-шароит яра- 
тилиб, уларнинг ҳуқуқ ва манфаат- 
лари қонуний жиҳатдан тўла ҳимоя 
қилинаётир.

«Обод турмуш йили»да белгилан- 
ган устувор вазифалар ижросини таъ
минлаш учун молия муассасалари 
билан ҳамкорликда салмоқли ишлар 
амалга оширилмоқда.

Буни «Асака» давлат-акциядорлик 
тижорат банкининг Бухоро вилоят 
филиали мисолида ҳам кўриш мум- 
кин. Мана, бир неча йилдирки, банк 
ўз ваколати доирасида мижозларга 
ҳисоб-касса, пул маблағларини сақ- 
лаш, миллий ва хорижий валютада 
кредитлар ажратиш билан боғлиқ за- 
монавий хизматларни тақдим этмоқ- 
да. Аҳолидан ва юридик шахслардан 
жалб этилган бўш пул маблағларини 
иқтисодиётнинг муҳим тармоқлари- 
га самарали йўналтириб, уларни омо- 
натчи манфаатларига мос равишда 
кўпайтиришни таъминлаётир.

Хозирги кунда Бухоро вилояти ва 
шаҳри ҳудудида 7 та минибанклар 
фаолият юритмоқда. Улар етарли тех
ника воситалари, шунингдек, мала- 
кали мутахассислар билан таъмин- 
ланган. Бу эса пул муомаласини на- 
мунали йўлга қўйишда катта аҳамият 
касб этмоқда. 2013 йил 1 апрель ҳола- 
тига банкнинг кредит портфели 50,9 
млрд. сўмни ташкил этди. Шунинг 89,9 
фоизи узоқ муддатга берилган сармо- 
ядир. Умуман, йилнинг ўтган уч ойи 
мобайнида кичик бизнес ва хусусий 
тадбиркорликни ривожлантириш  
учун 4,5 млрд. сўм миқдорида кредит 
маблағлари ажратилди ва натижада 50 
га яқин янги иш ўрни яратилди.

Ўзбекистон Республикаси Прези- 
дентининг 2009 йил 26 январдаги 
«Озиқ-овқат товарлари ишлаб чиқа- 
ришни кенгайтириш ва ички бозорни 
тўлдиришга доир қўшимча чора-тад- 
бирлар тўғрисида»ги, шунингдек, 2009 
йил 28 январдаги «Ноозиқ-овқат то- 
варлар ишлаб чиқаришни кенгайти- 
риш ва ички бозорни тўлдиришга доир 
қўшимча чора-тадбирлар тўғрисида»- 
ги 1047-сонли ва 1050-сонли қарорла- 
рига асосан 3,9 млрд. сўм миқдорида

кредит маблағлари ажратилди. Ушбу 
сармоялар айни кунда соҳани барқа- 
рор ривожлантириш учун пухта мо- 
лиявий асос бўлиб хизмат қилмоқда.

Когон туманидаги «Parravshan 
Trans» масъулияти чекланган жамия- 
ти ҳам банкдан имтиёзли шартлар асо- 
сида кредит олиб, Германиянинг 
«Helmann Poultry GmbH Со & KG» 
компаниясидан янги, замонавий уску- 
налар харид қилди ва паррандачилик 
фаолиятини йўлга кўйди. Молиявий ҳам- 
корлик бугун ўз самарасини бермоқда. 
Бошқача айтганда, корхонада йилига 
1,3 млрд. сўмликдан зиёд парранда маҳ- 
сулотлари ишлаб чиқариш имкония- 
ти яратилди. Қолаверса, қўшимча янги 
иш ўринлари ташкил этилди, коллеж 
битирувчиларидан икки нафари доимий 
иш ўрнига эга бўлди.

Бунга ўхшаш мисолларни кўплаб 
келтириш мумкин, албатта. Ромитан ту- 
манидаги «Silk Servis» масъулияти чек- 
ланган жамиятига ипак толаси ишлаб 
чиқаришни кенгайтириш, пилла хом 
ашёси сотиб олиш учун имтиёзли шар
тлар асосида қисқа муддатли кредит маб- 
лағлари ажратилган эди. Натижада хом

ашё ҳисобидан йилига 70,0 тоннадан 
зиёд юқори сифатли ипак толаси тайёр- 
лашга эришилмокда. Энг муҳими, тайёр 
маҳсулот тўлиғича четга экспорт қилин- 
мокда. Бу, шубҳасиз, вилоятнинг иқти- 
содий салоҳиятини оширишда муҳим 
аҳамият касб этаётир. Корхонада амал
га оширилган ислоҳотлар туфайли 
кўшимча 20 та янги иш ўрни ярати- 
либ, коллеж битирувчиларидан 5 на- 
фари доимий иш билан таъминланди.

Умуман, «Асака» банк сармояла- 
ри вилоят ижтимоий ҳаётига тобора 
чуқурроқ кириб бормоқда. Мана, бир 
мисол. Бухоро шаҳридаги «Jaxongir 
Jonibek Trans Servis» масъулияти чек- 
ланган жамиятига хизмат турларини 
кўпайтириш учун узоқ муддатли кре
дит сармоялари ажратилган эди. Эн- 
диликда ушбу корхона ўз қаддини тик- 
лаб олиб, аҳолига тезкор ва сифатли 
транспорт хизмати кўрсатмоқда. Мо- 
лиявий ҳамкорлик туфайли қўшим- 
ча 15 та иш ўрни барпо этилганлиги 
ҳам эътиборга моликдир.

Ҳозирги кунда жойларда тадбир- 
корлик фаолияти билан шуғулланиш 
истагида бўлган ёшлар, касб-ҳунар

коллежлари битирувчилари, шунин- 
гдек, оилавий ишбилармонлар кўпчи- 
ликни ташкил этади. Уларга банк то- 
монидан ўз вақтида моддий кўмак бе- 
рилмоқда. Натижада 2013 йилнинг да- 
стлабки чораги мобайнида 12 та оила 
банк кредитига эга бўлиб, чорвачи- 
лик фаолиятини йўлга кўйди. Қола- 
верса 4 оила, 4 нафар коллеж бити- 
рувчиси молия муассасаси ёрдамида 
тадбиркорлик билан шуғулланиш им- 
кониятига эга бўлди.

Ушбу рақамлар замирида катта 
маъно бор, албатта. Кичик бизнес ва 
хусусий тадбиркорликни қўллаб-қув- 
ватлаш орқали қанчадан-қанча юрт- 
дошларимизнинг эзгу мақсадлари, 
орзу-ниятлари рўёбга чиқарилмоқда. 
Жойларда хизмат сифати ва мадани- 
яти ошиб, ишлаб чиқариш жадал ри- 
вожланаётганлиги ҳам бежиз эмас. 
«Асака» банкнинг Бухоро вилоят 
филиалига келсак, айни кунда у мо
лия бозорида ўз ўрнига эгадир. Бу эса 
банкнинг мижозлар ишончи ва эъти- 
борини қозониш учун барча имко- 
ниятлардан фойдаланаётганидан да- 
лолат беради.

БУНЕДКОРЛИК

Равон йўллар орқали обод манзиллар сари

МУҲАНДИСЛИК-КОММУНИКАЦИЯ ИНФРАТУЗИЛМАСИНИ ЗАМОНАВИЙ ТАЛАБЛАР
ДАРАЖАСИДА БЎЛИШИНИ ТАЪМИНЛАМОКДА

Мансур АСЛОНОВ,
«XXI asr»

— Иш юзасидан респуб- 
ликамизнинг барча вилоятла- 
рида бўламан, — дейди сама- 
рқандлик тадбиркор Аълам 
Сатторов. — Ўзбекистонимиз- 
да амалга оширилаётган ул
кан янгиланиш, қурилиш ва 
бунёдкорлик иш ларини 
кўриб, шу юрт фуқароси эка- 
нимдан доимо ғурурланаман. 
Айниқса, Навоий вилояти- 
нинг текис ва равон йўллари 
замон талаблари даражасида 
бўлишини таъминлаётган 
қурувчилар меҳнатидан бар- 
ча ҳайдовчилар мамнун, де- 
сам муболаға бўлмайди.

— Ҳудудимиздан ўтган ав
томобиль йўлларининг 302 
километрини халқаро, 2479 
километрини эса республика 
ва 1125 километрини маҳал- 
лий аҳамиятдаги йўллар таш
кил этади, — дейди «Навоий- 
автойўл» ҲЙФТ директори 
ўринбосари Нажмиддин Ни- 
зомов. — Уларга 8 та туман 
қурилиш, пудрат-таъмирлаш 
ва фойдаланиш корхонала- 
ри, 1 та кўприк хўжалигини 
сақлашга ихтисослаштирил- 
ган пудрат корхонаси йўлсоз- 
лари хизмат кўрсатмоқда. 2012 
йилда Йўл жамғармаси буюр- 
тмаси асосида 5 та объектда 
умумий қиймати 3 млрд. 871 
млн. сўмлик иш бажарилиб, 
«Зарафшон тракти» ҳамда 
Хатирчи туманидаги 4р48 ав- 
тойўлларининг ҳар бирида 
бир километрдан масофада 
қайта қуриш, 4р65 «Қизилте-

па-Азизобод-Когон» автомо
биль йўлининг 4 километр, А- 
379 «Навоий-Учкудук» авто
мобиль йўлининг 3 километ- 
рлик қисмида ўрта таъмир- 
лаш ишлари амалга оширил- 
ди. Йил давомида автомобиль 
йўллари ва кўприкларни тўла 
таъмирлаш бўйича 5 та объек- 
тда 838,3 млн. сўмлик, умум- 
фойдаланишдаги халқаро, 
давлат ва маҳаллий аҳамият- 
даги йўлларни жорий таъмир- 
лаш, сақлаш, кўкаламзор- 
лаштириш ва қишки қаров 
ишлари бўйича жами 14 млрд. 
816 млн. сўмлик, шунингдек, 
маҳаллий ҳокимликлар ба- 
лансидаги хўжаликлараро 
ички йўллар ва қишлоқ кўча- 
ларини таъмирлаш бўйича 4,3 
миллион сўмликка яқин иш 
бажарилди. М-37 халқаро 
аҳамиятдаги автомагистрал- 
нинг вилоятимиздан ўтувчи 
қисмида 6 та жаҳон андоза- 
ларига мос замонавий авто- 
бекат бунёд этилди. Бундан та- 
шқари намунавий лойиҳалар 
асосида бунёд этилаётган 20 
та қишлоқ массивининг 16 
тасида йўлларнинг тупроқ- 
шағал аралашмали асослари 
кўтарилиб, асфальтлашти- 
ришга тайёрлаб кўйилди. Бун
да Қизилтепа, Хатирчи ва 
Кармана туман йўл хўжали- 
ги пудрат-таъмирлаш ва фой- 
даланиш корхоналари жамо- 
аларининг хизмати катта 
бўлди.

Таъкидлаш жоиз, карма- 
налик йўлчилар ўтган йили 
жами 18 млрд. 253 млн. 622 
минг сўмлик иш бажарган 
бўлсалар, шунинг 17 млрд. 105

млн. сўмга яқини бевосита 
корхона жамоаси кучи билан 
амалга оширилди.

«Навоийавтойўл» корхо- 
наси директори Қаҳрамон 
Шодиевнинг таъкидлашича, 
айни пайтда 200 нафардан 
зиёд ишчи-хизматчи фаолият 
кўрсатаётган улкан жамоа 
«Обод турмуш йили» Давлат 
дастури ижросини таъмин- 
лашда ҳам фаол иштирок эт- 
мокда. Бунга Абдулла Эрма- 
тов бошлиқ 217-йўл бўлими- 
дан Юнус Рамазонов, Жасур 
Файзиев бошлиқ 1-иш юри- 
тиш бўлимидан Ўроз Қалан- 
даров, Ваҳоб Маъмуров каби 
ишчи ва механизаторлар му- 
носиб улуш қўшаяптилар. 
Корхона моддий-техника ба- 
засини мустаҳкамлаш, иш-

лаб чиқариш қувватини оши- 
риш ва юқори самарадорлик- 
ка эришиш мақсадида ўтган 
йилги даромад ҳамда лизинг 
компанияси кўмаги эвазига 
унумдорлиги юқори
«SOLAR-210» русумли экска
ватор харид қилинди.

М аълумки, жаҳоннинг 
турли давлатлари билан 
ўрнатилган ўзаро савдо ало- 
қалари натижасида юртимиз- 
га кўплаб юк автомобиллари 
қатнай бошлади. Шу боис кар- 
маналик йўлсозлар «Обод 
турмуш йили»да халқаро 
аҳамиятга эга М-37 автомаги- 
стралининг ўтказиш қуввати- 
ни ошириш мақсадида унинг 
Самарқанд вилояти ҳудудида- 
ги 10 километрлик қисмида 
ҳам қайта қуриш ишларини

бажаришга киришдилар. Лой- 
иҳага кўра, ушбу ҳудудда ав- 
томашинанинг ҳар бир ўқига 
тушувчи оғирлик миқдорини 
10 тоннадан 13 тоннага етка- 
зиш кўзда тутилган. Айни кун
да корхонанинг 1-иш юри- 
тиш бўлими жамоаси йўлнинг 
қатнов қисмини кенгайти
риш, асфальтлаштириш, пи- 
ёдалар йўлакчалари, халқаро 
андозадаги автобекатлар 
қуриш ҳамда кўкаламзорлаш- 
тириш юмушларини қизғин 
олиб боришаяпти.

Мухтасар айтганда, наво- 
ийлик йўлсозлар истиқлоли- 
миз карвонларини обод ман- 
зилларга элтишдек масъули- 
ятли вазифани бекаму кўст 
адо этиш учун бор имкони- 
ятларини ишга солмокдалар.

Тадбиркор йўлига 
ким тўғаноқ 

бўлаяпти?
ИҚТИСОДИЁТНИНГ ЕТАКЧИ БЎҒИНИ ҲИСОБЛАНГАН 

ТАДБИРКОРЛИК ФАОЛИЯТИНИ ЯНАДА КЕНГАЙТИРИШ 
БЎЙИЧА ОЛИБ БОРИЛАЁТГАН КЕНГ ҚАМРОВЛИ 

ИСЛОҲОТЛАР ТУФАЙЛИ ЖОЙЛАРДА МИНГ-МИНГЛАБ 
ЯНГИ ИШ ЎРИНЛАРИ ТАШКИЛ ЭТИЛАЯПТИ

Натижада махсулот 
ишлаб чиқариш хажми 
ортиб, бозорларимизга 
янада тўкинлик кира- 
япти. Лекин, афсуски, 
айрим худудларда хусу
сий сектор вакиллари- 
га кўмак бериш ўрни- 
га, улар ф аоли яти га  
тўсиқ бўлиш холлари 
учрамоқда.

М асалан, Чироқчи 
туманидаги «Махмара- 
сулов Озод Оролович» 
дехқон хўжалиги рахба- 
ри  О .М ах м ар асу ло в  
ОАТБ «Микрокредит- 
банк» туман филиали 
ходимларининг масъу- 
лиятсизликлари оқиба- 
тида ўз вақтида кредит 
ололм ай , Қ аш қадарё 
вилоят адлия бошқар- 
масининг «Ишонч те- 
леф он и »га  мурож аат 
қилишга мажбур бўлди.

Худди ш унингдек, 
Хазорасп туманидаги 
«Пичоқчи савдо» М ЧЖ  
раиси О .Ж уманиязов 
хам корхонада тикувчи- 
ликни ривожлантириш 
мақсадида газлама ва 
хом ашё сотиб олиш  
учун мазкур банкнинг 
Боғот филиалига 39 млн. 
750 м инг сўм кредит 
олиш бўйича мурожаат 
қилган. Аммо «Микро- 
кредитбанк»нинг ай- 
рим ходимлари бу му- 
рожаатга хам етарлича 
эътибор қаратмадилар. 
Ўрганиш  натиж асида 
Қашқадарё хамда Хо- 
разм вилоят адлия бо- 
ш қарм алари том они-

дан банкнинг Чироқчи 
ва Боғот филиалларига 
талабнома киритилиб, 
хар икки тадбиркор та- 
лаби ижобий хал этил
ди. Банк ходимлари эса 
қонунбузилиш  холат- 
ларига йўл қўймаслик 
хақида расман огохлан- 
тирилди.

М аълумки, кўрса- 
тилган хизмат эвазига ўз 
вақтида хақ тўламаслик 
корхонанинг молиявий 
фаолиятини издан чи- 
қариши мумкин. Нар- 
пай туманидаги «Сохиб- 
кор» Х И Ч Ф  рахбари 
О.Авазов ана шундай 
вазиятни бош дан ке- 
чирди. Бажарилган иш 
лар учун «Сиёб дехқон 
бозори» дирекцияси то
м он и дан  351.670.300 
сўм маблағни ололма- 
ётгани сабабли у Сама- 
рқанд вилоят адлия бо- 
ш қармасига мурожаат 
этди. Натижада асосий 
қарз ва пеня ундириш 
тўғрисида Самарқанд 
вилоят хўжалик судига 
даъво аризаси кирити
либ, суднинг хал қилув 
қ а р о р и г а  асо сан  
351.670.300 сўм асосий 
қарз ва 21.800.000 сўм 
қарздорлик ундирили- 
ш и белгиланди.

«Т ем ур М али к»  
М ЧЖ  маъмуриятининг 
Т о ш кен т  ш ахри даги  
«Verona Design» М ЧЖ  
то м о н и д ан  тузи лган  
ш ар тн о м а  ш артлари  
баж ари лм аётган ли ги  
хусусида Навоий вило-

ят адлия бошқармаси- 
га мурож аати хам ўз 
вақтида ўрганиб чиқил- 
ди. «V erona D esign» 
МЧЖ га нисбатан асо
сий қарз ва пеня унди
риш  тўғрисида вилоят 
хўжалик судига даъво 
ар и заси  к и р и ти л и б , 
с у д н и н г  хал қи лув  
қарори билан 74.357.743 
сўм а со си й  қ а р з  ва 
7.435.774 сўм пеня унди
риш белгиланди.

А йни пайтда тад 
биркорлик субъектла- 
рини давлат рўйхатидан 
ў ткази ш  тарти блари  
соддалаштирилгани на- 
тижасида минглаб юр- 
тдош ларимиз тадбир- 
корликка қўл ураяпти- 
лар. Аммо ғиждувонлик 
А .Бойм уродов туман 
тадбиркорлик субъект- 
ларини давлат рўйхати- 
дан ўтказиш инспекци- 
яси  том он и дан  я кк а  
тартибдаги тадбиркор 
си ф ати д а  рўй хатдан  
ўтолм ай  ан ча овора 
бўлгач, Бухоро вилоят 
адлия бошқармасининг 
«И ш онч телефони»га 
мурожаат қилди. Бошқ- 
арм а аралаш увидан  
кейингина тадбиркор 
муаммоси хал бўлди. 
Айни пайтда у ўз фао- 
лиятини йўлга қўйиб, 
қонунларда белгилан- 
ган имтиёзлардан тўлиқ 
фойдаланмоқда.

Адлия вазирлиги
Ахборот хизмати.

ХАБАРЛАР
ОНА ЗАМИННИ АСРАИЛИК!

Пойтахтимиздаги Экология боғида «Маданият ва санъат форуми» жамғармаси 
қошида ташкил этилган «Янги авлод форуми» болалар ижодиёти маркази 

тарбияланувчилари, шунингдек, уларнинг ота-оналари ҳамда ўқитувчи мураббийлари 
иштирокида 22 апрель — Ер кунига бағишланган анжуман бўлиб ўтди. 

Таъкидлаб ўтиш жоиз: узоқ йиллардан буён халқаро миқёсда ўтказилаётган мазкур 
акция доирасида шу куни дунёнинг бир қатор йирик шахарларида ўрнатилган 

«Тинчлик қўнғироқлари» бир дақиқа давомида чалиниб, Ер курраси ахлини сайёрамиз 
хамда унда яшайдиган жонзотларни асраб-авайлаш хақида ўйлашга чорлайди. 

«Маданият ва санъат форуми» жамғармаси матбуот хизматидан хабар қилинишича, 
акция давомида ёш авлодга ер ресурсларининг ахамияти, хусусан, қайта 

тикланмайдиган табиий бойликлар хақида батафсил маълумот берган бошловчилар 
инсониятнинг табиатга нотўғри муносабати билан она заминимизда бир қатор 
муаммолар юзага келгани, хусусан, ўрмонларнинг кесиб ташланиши, сувдан 

оқилона фойдаланмаслик оқибатида хавонинг кескин ифлослангани хамда яшнаб 
турган вохалар чўлга айланаётгани тўғрисида сўзлаб бердилар. 

Шу ўринда «Бизлар кўпмиз, Ер эса битта!» шиори остида ўтган тадбирда жажжи 
болажонлар турли ўйинлар ва шеърлар ёрдамида тадбир қатнашчилари хамда улар 

орқали барча юртдошларимизни табиатга нисбатан яхши муносабатда бўлиш, ўз 
уйлари, шахару қишлоқларини озода сақлашга чақирганларини айтиш лозим.

Шуҳрат ХЎЖАЕВ тайёрлади.

«БАРЧИН ОИ »НИ
ХОРИЖ ДА \А М  ТАНИШАДИ

Энг узоқ сафар ҳам кичик бир қадамдан бошланади, дейишгани рост 
экан. Андижон вилоятининг Хўжаобод шаҳрида иш бошлаган тикувчилик 

цехи орадан кўп ўтмай нафақат ички, балки хориж бозорларини хам 
сифатли тўқимачилик махсулотлари ва тайёр кийим-кечаклар билан

таъминловчи корхонага айланди. 
«Барчиной» хусусий корхонасининг бундай тез тараққий топишида 

юртимизда тадбиркорлик харакати учун яратилаётган кенг имкониятлар 
асосий омил бўлганини эса таъкидлашнинг хожати йўқ. Корхона 2011 

йилда 450 млн. сўм миқдорида соф фойда кўрган бўлса, ўтган йили бу 
кўрсаткич 1 млрд. 860 млн. сўмдан ортиб кетди. 2011 йилда 2 млн. АҚШ 

долларилик махсулот хорижга сотилган бўлиб, 2012 йилда экспорт улуши 
3 млн. 241 минг долларга тенг бўлди. Ўзимизда етиштирилаётган пахта 

хом ашёсидан ишлаб чиқарилаётган сифатли кийим-кечаклар тез 
харидорини топмоқда. Корхонанинг Россия Федерациясида савдо уйи 

ташкил этилгани ўзаро фойдали битимлар ва ишончли хамкорларни
кўпайтириш имконини бераётир.

Абулфайз САЙИДАСҚАРОВ тайёрлади.

ХАЛҚАРО

ҲАЁТ
Бундай ҳолат ўз-ўзидан пайдо бўлгани йўқ, 
албатта. Яъни ҳеч нарса ўз-ўзидан иллатга 

айланмайди. Агар бундан бир неча минг 
йиллар илгари яшаган халқлар олдин 

дарахтни кесиб, сўнг мевасини истеъмол 
қилган бўлса, инсониятнинг бугунги авлоди 
ҳам цивилизация баҳонасида табиат инъом 

этган бойликларни талон-тарож қилишда 
давом этмоқда. Табиатга нисбатан бундай 

зуғум ва мавжуд сув ресурсларидан 
меъёридан ортиқ фойдаланиш эса оби ҳаёт 

манбаи бўлган сувнинг бир томчисини ҳам 
олтинга айлантираяпти. Шу боис кимдир 

сувни ариқ, дарё ёки кўлдан олиб ичса, яна 
кимлардир қудуқ қазиб, минг заҳматлар 

билан сув чиқараяпти. Баъзилар эса 
ташналикни қондириш учун ёмғир ёки қор 

ёғишини кутиб яшамоқдалар

Акбар МУЗАФФАРОВ,
«XXI asr»

Сув т а н қ и с л и ги  дастлаб  
қаш ш оқ  м ам лакатлар , хусу
сан, А ф рика қитъасида пайдо 
бўлган бўлса, бугунга келиб 
энг бой давлатлар ҳам ана шу 
муаммога рўбарў келмоқдалар. 
Х усусан, Т аиланд , И н д о н е 
зия, М ексика сув тақчиллиги 
остонасида турибди. Ҳатто баъ- 
зи маълумотларга қараганда, 
биргина «қора қитъа»да 2020 
йилга бориб иқлим  ўзгариш - 
лари туфайли 250 миллионга 
яқи н  киш и тоза ичим лик сув- 
дан  бебаҳра қолиш и мумкин- 
л и г и  а й т и л а я п т и . Б у н д а н  
кўпроқ болалар азоб чекаётга- 
н и , а й н и қ с а , ач и н ар л и д и р . 
Ю Н И С Е Ф  м аъ л у м о тл ар и га  
қараганда, ҳар куни 4 мингга 
яқи н  киш и яроқсиз сув истеъ
мол қилиш  натиж асида ҳаёт- 
дан кўз юмаяпти. Ўрни келган- 
да тоза ичим лик сув етиш мас- 
ли ги дан  дунё м и қёси да ҳар 
йили 3 млн. га яқи н  киш и ва- 
ф от этаётган и н и  таъкидлаш  
жоиз.

Бундай муаммолар Ж ану- 
бий ва Ж ануби-ш арқий Осиё- 
ни ҳам четлаб ўтмаяпти. А йни 
пайтда ҳатто ҳудудида йирик 
дарёлар  бўли ш и га қарам ай , 
Хитой ва Ҳ индистон аҳолиси 
ҳам сув танқислигини ҳис эта- 
ё т г а н и г а  и ш о н и ш  қ и й и н . 
Б и роқ  бу аччиқ ҳақиқатдир. 
А йниқса, Х итойнинг ш арқий 
қисмидаги 600 та й и рик ша- 
ҳарнинг 550 тасида чучук сув 
захираси кундан-кунга камай- 
иб бораётгани қайд этилм оқ- 
д а . М а м л а к а т н и н г  а й р и м  
ҳудудлари да ҳатто  а р и қ  ва 
қудуқлар ҳам қуриб қолган. Шу 
боис м иллионлаб  одам ларга 
ичим лик сув бош қа ҳудудлар- 
дан етказиб берилаётир.

Тан олиш  керак: бугунги 
кунда экологик хавфсизликни 
та ъ м и н л а ш , гл о б ал  и қ л и м  
исиш ининг олдини олиш, сай- 
ёра аҳлини нг тоза и чи м ли к 
сувга бўлган эҳтиёж ини қон- 
дириш  инсоният олдидаги энг 
н о зи к , таъ би р  ж ои з бўлса, 
ҳаёт-мамот масаласига айлан- 
моқда. Ж аҳон миқёсида таш - 
кил этилаётган халқаро тад- 
бирларда ҳам асосан ана шу 
м уам м ога  алоҳи д а  эъ ти б о р  
қаратилаётир. 2003 йилнинг де-

кабрида бўлиб ўтган БМ Т Бош 
Ассамблеясининг 58-сессияси- 
да 2005-2015 йиллар «Сув — 
ҳаёт учун» халқаро ҳаракатлар 
ўн йиллиги, деб эълон қилин- 
гани ҳам ф икрим изга мисол 
бўлиши мумкин. Франциянинг 
М арсель ш аҳрида 2012 й и л 
нинг март ойида бўлиб ўтган 
Сув ресурслари бўйича Ж аҳон 
форуми олдидан БМ Т томони- 
дан тақдим этилган маърузада 
ҳам тоза ичим лик сув таъми- 
нотидаги мураккаб вазият му- 
ҳокама этилган эди. Ш унинг- 
д е к , м азку р  т а ш к и л о тн и н г  
О зи қ -о вқат  ва д еҳқон чи ли к  
масалалари бўйича таш кило- 
ти — ҒАО том онидан фойда-

АЙНИ ПАЙТДА САЛКАМ 7 МЛРД. АҲОЛИНИНГ 2 МЛРД. ГА ЯҚИНИ ТОЗА
ИЧИМЛИК СУВИГА МУҲТОЖЛИК СЕЗАЯПТИ

қал и н л и ги  120 сан ти м етрга  
эриганини ҳисобга олсак, маз- 
кур лойиҳалар ижроси глобал 
исиш  жараёнини нечоғлик тез- 
лаш тириб ю бориш ини тасав- 
вур қилиш унчалик қийин эмас.

Э ксп ертлар  ҳам ичим лик 
сув етиш мовчилиги муаммоси 
глобал иқлим ўзгариш и ҳамда 
йилдан-йилга ўсиб бораётган 
дунё аҳолисининг озиқ-овқат

бўлиб, уларнинг 20 таси ҳар- 
бий  ҳаракатлар  б и лан  якун  
топганини алоҳида таъкидлаш  
жоиздир. Ҳ озирда сув билан 
б о ғл и қ  турли  н и зо л а р н и н г  
ўчоғи сифатида кўпроқ Я қин 
ва ўрта Ш арқ давлатлари тил- 
га оли н аёти р . М и сол  учун, 
Т урки ян и н г Д аж ла ва Ф рот 
дарёлари узра 22 та тўғон ва 
19 та  э л е к т р о с т а н ц и я л а р

99 МАЪЛУМ БИР ДАВЛАТНИНГ ЎЗБОШИМЧАЛИГИ ЭВАЗИГА, 
ЯЪНИ ИҚТИСОДИЙ МАНФААТЛАРНИ КЎЗЛАБ ЙЎЛ ҚЎЯЁТГАН 
ХАТОСИ БОШҚА МАМЛАКАТЛАР АҲОЛИСИНИ ОҒИР АҲВОЛДА 
ҚОЛДИРМОҚДА. БМТ МАЪЛУМОТЛАРИГА ҚАРАГАНДА, БУГУН 
ДУНЁДА 260 ДАН ОРТИҚ ТРАНСЧЕГАРАВИЙ ДАРЁЛАР БЎЛИБ, 
УЛАРНИНГ 70 ТАСИ ЕВРОПА, S3 ТАСИ ОСИЁ, 39 ТАСИ 
ШИМОЛИЙ ВА МАРКАЗИЙ АМЕРИКАДА, 38 ТАСИ ЖАНУБИЙ 
АМЕРИКАДА ВА 60 ТАСИ АФРИКА ҲУДУДИДА ЖОЙЛАШГАН.

ланилаётган сув миқдори мав-
жуд қайта тикланадиган  сув 
манбалари захирасидан анча 
кўпайиб кетганини таъкидлан- 
моқда. Ҳисоб-китобларга қара- 
ганда, биргина Ш имолий А ф 
р и к а  м ам л ак атл ар и  м авж уд 
чучук сув захираларининг тенг 
яр м и н и  истеъм ол қилаётган  
ҳудуд бўлиб қолмоқда. Бу ҳолат 
ана шу ҳудуднинг катта қисми 
қуруқликдан иборат экани ёки 
ҳароратн и н г ўта ю қорилиги  
билан эмас, балки Ер ш ари- 
нинг айни шу қисмида дунё 
аҳолисининг катта қисми жой- 
лаш гани ва уларнинг ичимлик 
сувга бўлган эҳтиёж и билан 
боғлиқдир. М аълумот ўрнида 
Ер ю зининг 70 ф оизи сувлик- 
лардан иборат экан и н и  таъ- 
кидлаш жоиз. Ш унинг атиги 2,5 
ф оизигина истеъмол қилиш га 
яроқли  сув бўлиб, унинг асо- 
сий қисм и А рктика, А нтарк
тида ва Гренландия музликла- 
рида тўпланган. Бу ҳудудларда- 
ги айсбергларнинг ўртача ҳаж- 
мдагиси 20 млн. тонна тоза сув 
захирасига эга. Дунё олимлари 
уларни истеъмолчиларга етка- 
зиб бериш  учун қатор лойи- 
ҳаларни иш лаб чиқмоқдалар. 
Л екин кейинги 25 йил мобай- 
нида А рктикадаги музликлар

ва  г и г и е н а  в о с и т а л а р и г а  
бўлган катта эҳтиёжи туфай- 
ли янада чуқурлашиб бораёт- 
ганини таъкидлаш моқда. Ал- 
батта, бунда ичим лик сувнинг 
қитъалар бўйича тенг тақсим- 
ланм аганлиги ҳисобга олин- 
маган. М ана, масалан, Осиё 
қитъасида сайёрам изнинг 60 
ф о и з  а ҳ о л и с и  и с т и қ о м а т  
қи лса-да, м интақада мавжуд 
сув ресурсларининг атиги уч- 
дан  бир қи см и  ж ой лаш ган , 
холос. Бундан таш қари жаҳон- 
нинг 40 га яқи н  давлати қурғ- 
оқчил ҳудудларда жойлаш ган- 
дир. Табиийки улар четдан ке- 
л ад и ган  сувга қар ам  бўлиб 
қолмоқда. Ш у боис сезиларли 
сув захираларига эга бўлган 
д а в л а т л а р н и н г  бу б о р ад а  
аҳам ияти ортиб бораверади. 
Д емак, улар сув танқислиги- 
дан азият чекаётган давлатлар- 
га нисбатан кучли иқтисодий 
босим ўтказиш лари ҳам мум- 
кин. БМ Т маълумотларида қайд 
этилиш ича, дунёда сабаби сув- 
га бориб тақаладиган 300 га 
яқи н  кичик келиш м овчилик- 
лар ва мунозарали вазиятлар 
мавжуд. Сўнгги ярим  аср мо- 
байнида жаҳонда сув ресурсла- 
ри билан боғлиқ 500 дан ортиқ 
баҳсли  ҳолат ю зага  кел ган

қ у р и л га н и  н а ти ж ас и д а  сув 
оқими икки  баробарга камай- 
иб, И р о қ н и н г  сувга бўлган 
эҳтиёж и тўлалигича қоплан- 
май қолаётганини таъкидлаш  
мумкин. М аълум бир давлат- 
нинг ўзбош имчалиги эвазига, 
яъни иқтисодий м анфаатлар- 
ни кўзлаб йўл қўяётган хато- 
си бош қа мамлакатлар аҳоли- 
сини оғир аҳволда қолдирмоқ- 
да. БМ Т маълумотларига қара- 
ганда, бугун дунёда 260 дан 
ортиқ трансчегаравий дарёлар 
бўлиб, уларнинг 70 таси Е в
ропа, 53 таси Осиё, 39 таси 
Ш им олий ва М арказий Аме- 
рикада, 38 таси Ж анубий Аме- 
р и к а д а  ва 60 таси  А ф р и ка  
ҳудудида жойлашган.

Ш у ўринда бир қи зи қ  жи- 
ҳатга эътибор қаратинг. Дунё- 
да нефть ва нефть маҳсулотла- 
рининг нархи кун сайин ошиб 
бормоқда. Аммо баъзи бир мам- 
л а к а т л а р д а  с у в н и н г  қ ад р и  
« қ о р а  о л т и н » д а н  а н ч а й и н  
юқори туради. Масалан: И роқ- 
да нефть кўп, бироқ ичимлик 
сув деярли йўқ. Ш унга ўхшаш 
ҳ о л а т н и  Б и р л а ш г а н  А раб  
А мирликларида ҳам кузатиш  
мумкин. Демак, бу давлатлар- 
да сув нефтдан қиммат баҳо- 
ланмоқда. И сроил, Фаластин,

РЕКЛАМА

УЗБЕКИСТОН БАНКЛАРИ УЮШМАСИ ҲУЗУРИДАГИ ИҚТИСОДИЕТНИ РИВОЖЛАНТИРИШНИНГ УСТУВОР 
ЙЎНАЛИШЛАРИДАГИ ИНВЕСТИЦИЯ ЛОЙИҲАЛАРИ БУЙИЧА ЛОЙИҲА ҲУЖЖАТЛАРИНИ ТАЙЕРЛАШНИ 

МОЛИЯЛАШТИРИШ ФОНДИ КИЧИК БИЗНЕС ВА ХУСУСИЙ ТАДБИРКОРЛИК СУБЪЕКТЛАРИНИНГ ЛОЙИҲА
ҒОЯЛАРИ БУЙИЧА ТАНЛОВ ЭЪЛОН ҚИЛАДИ

Ўзбекистон Республикаси Президентининг «2011 -2015 йилларда 
республика молия-банк тизимини янада ислоҳ қилиш ва барқарор- 
лигини ошириш ҳамда юқори халқаро рейтинг кўрсаткичларига эри- 
шишнинг устувор йўналишлари тўғрисида»ги 201 0  йил 26 ноябр- 
даги ПҚ-1438 ва «Кичик бизнес ва хусусий тадбиркорлик йили» 
Давлат дастури тўғрисида»ги 2011 йил 7  февралдаги ПҚ-1474- 
сонли қарорлари ижросини таъминлаш ҳамда кичик бизнес ва ху
сусий тадбиркорлик субъектларининг инвестиция лойиҳаларидаги 
иштирокини рағбатлантириш орқали улар учун янада қулай шаро- 
итлар яратиш мақсадида Ўзбекистон банклари уюшмаси ҳузурида 
инвестиция лойиҳалари бўйича лойиҳа ҳужжатларини тайёрлашни 
молиялаштириш Фонди ташкил этилди.

Фонд томонидан лойиҳа ғоялари ва уларнинг 
лойиха хужжатларини молиялаштириш танлов 
асосида амалга оширилади ҳамда республика 
тижорат банклари томонидан 
молиялаштирилишига кЎмаклашилади.

Танлов қуйидаги йўналишларда ўтказилади: янги ишлаб чиқа- 
ришни ташкил этиш, жорий фаолият кўрсатаётган саноат корхона- 
ларини модернизациялаш, техник ва технологик жиҳатдан қайта 
жиҳозлаш ҳамда янгилаш.

Танловга инвестицион жозибадорликка ва саноат соҳасида тат- 
биқ этиш истиқболига эга, шунингдек, маҳаллий хомашё ва мате- 
риаллардан фойдаланган ҳолда маҳсулот ишлаб чиқариш ҳажми- 
ни кўпайтириш, сифатини яхшилаш ҳамда меҳнат унумдорлигини 
ошириш имконини берувчи ва бошқа ғоялар қабул қилинади.

Танловда ўз лойиҳа ғоялари ҳамда улар бўйича лойиҳа ҳужжат- 
ларини тайёрлаш ва молиялаштириш учун юридик шахслар ишти
рок этишлари мумкин.

Танловда қатнашиш учун қуйидаги ҳужжатлар тақдим этилиши лозим:
Ариза (намуна бўйича);
Инвестиция таклифи (намуна бўйича);
Инвестиция таклифи паспорти (намуна бўйича).

Батафсил маълумот учун:
Тел: +(998 71) 238-69-07, +(998 71) 238-69-08;
Web-sayt: www.ffpd.uz; E-mail: pdf.fund@gmail.com

Сурия ва И ордания эса И ор
дан  д арёси га  эгал и к  қи ли ш  
йўлида муттасил равишда баҳс- 
мунозаралар олиб бормоқда. 
М азкур дарё оқи м и  устидан 
асосий назоратни қўлга кирит- 
ган И сроилнинг фаластинлик- 
ларнинг сув истеъмолига чек- 
лов ўрнатиш и Я қин Ш арқ ат- 
рофидаги энг муҳим муаммо- 
лардан бири бўлиб қолаяпти. 
Ўз навбатида, Сурия ҳам Яр- 
мук дарёсининг маълум қисми- 
ни ўз мамлакати ичкарисига 
ки ри ти б  о л ган ки , оқи батда 
Иордан дарёси сатҳи бирмун- 
ча камайган. Натижада Исроил 
сувни Туркиядан сотиб олиб, 
танкерлар орқали келтириш га 
мажбур бўлмоқда. Демак, Яқин 
Шарқсув масаласидаги энг қал- 
тис ҳудуд номини олмоқда. Ал-

батта, юқоридагидек ҳолатлар 
табиатнинг олий неъматлари- 
дан бири туфайли дунёнинг ай- 
рим ҳудудларида инсонлар бир- 
бири билан ёвлаш аётганини 
кўрсатаяпти.

«Кўҳна қитъа»даги вазият 
ҳам бирм унча м ураккабдир. 
Гарчи Евроҳудуд иқти соди й 
ж и ҳ а т д а н  а н ч а  б а р қ а р о р  
бўлса-да, бир қатор мамлакат- 
лар қўш ни давлатларнинг сув 
ресурслари ҳисобига яш амоқ- 
да. А йниқса, А тлантика океа- 
ни соҳилларида ж ой лаш ган  
бир нечта мамлакатлар даврий 
қурғоқчиликдан азият чекиб, 
ичим лик сувни бош қа ҳудуд- 
лардан  кел ти р и ш га  маж бур 
бўлмоқдалар. Сув танқислиги 
кучайиб бораётган ана шун- 
дай бир ш ароитда Европа Ит-

ти ф о қи  сув ресурслари н и н г 
самарали бошқарув тизим ини 
иш лаб чиқиш  ва уни тез фур- 
сатларда татбиқ этишга интил- 
моқда. Яна 15 йилдан сўнг сай- 
ёрамиз аҳолисининг ҳозирги 
40 эмас, балки 47 фоизига тоза 
ичимлик сув етишмаслиги му- 
аммоси хавф солиш и эҳтимо- 
лини назарда тутсак, масала 
нақадар жиддий экани маълум 
бўлади. Ш у боис Евроҳудудда 
сувни исроф  қилм аслик, мав- 
ж уд зах и р ал ар д ан  о қ и л о н а  
ф ойдаланиш  борасида қатор 
қарорлар қабул қилинаяпти.

Сув — албатта ҳаёт, сало- 
матлик, қи ш лоқ хўжалиги ва 
саноат деганидир. Буни ҳеч 
ки м  и н к о р  этм ай д и . А ммо 
ҳозирданоқ иқтисодчилар агар 
вазият шу зайлда давом эта- 
верса, яқи н  ўн йилларда сув- 
сизлик айрим давлатларнинг 
иқтисодий тараққиётига ҳам 
тўсқинлик қилиш ини таъкид- 
лай бошладилар. А йниқса, бу 
т а ҳ л и к а л и  б а ш о р а т л а р д а н  
ичим лик сувдан иш лаб чиқа- 
ришда энг кўп фойдаланадиган 
жаҳоннинг й и рик ком пания- 
лари хавотирга тушмоқдалар. 
Хусусан, ф аолияти иш ончли 
сув етказиб берилиш ига чам- 
барчас боғли қ  бўлган Shell, 
C oca-C ola, P rocter & G am ble, 
Cargill ва бош қа ком паниялар 
ана шулар жумласидандир.

Хулоса ўрнида шуни айтиш 
м ум ки нки , ХХ1 асрга келиб 
инсоният ҳаёти турли синов ва 
машаққатларга тўла бўлмоқда. 
Тоза ичимлик сув захиралари- 
н и н г  тобора  кам ай и б , унга 
бўлган эҳтиёжнинг ортиб бора- 
ётгани эса экологик таҳдидни 
янада кучайтирмоқда. Ана шу 
таҳликали вазиятда башарият 
ўзаро ҳамжиҳатликда ҳаракат 
қилиш и ва биргаликда глобал 
м уам м онинг олдини олиш га 
интилмас экан, вазият тобора 
чигаллашиб бораверади.

V ВОҚЕАЛАР, ДАЛИЛЛАР, ШАРҲЛАР

ЗИЛЗИЛА УЧОҒИ -  ЛУШ АН
Хабарларга қараганда, Хитойнинг жануби-ғарбий  
қисмида ер силкиниши кузатилган. Зилзила 
эпицентри Лушан маъмурий худуди экани 
айтилмоқда. Сичуан қароргохида зилзила 
магнитудаси 7 балга етган.
Сўнгги маълумотларга кўра, табиий офат 200 га яқин 
кишининг хаётига зомин бўлган. Яна 12 мингга яқини 
жарохатланган. Касалхоналарда жойлар  
етишмаётганлиги сабабли уларга махсус чодирларда 
биринчи тез тиббий ёрдам кўрсатилаётир. Табиий 
офат худудига ўнлаб кўнгилли сайёх ва талабалар, 
шунингдек, қўшни мамлакатлардан хам тез ёрдам  
гурухлари етиб келмокда.

GOXGKAI» БОР-ИУҒИ 12  ДОЛЛАР
Финландиялик мутахассислар дунёдаги энг арзон телефон 
аппаратини яратдилар. Gongkai деб номланган ушбу уяли 
алоқа воситасининг нархи атиги 12 АҚШ долларига тенг, дея 
бахоланмоқда. Мазкур мобил телефони жуда оддий ва арзон 
бўлишига қарамай, ўзида Bluetooth, USB каби бир қатор 
мураккаб функцияларни хам жамлаган.
Маълумотларга қараганда, телефон тез орада сотувга 
чиқарилади.

IPIIOVE СОХТА ЭКАН
Шу йилнинг март ойида Apple компанияси томонидан 
ишлаб чиқарилган 5 миллион дона iPhone 
смартфонлари қайтариб олинган. Баъзи 
маълумотларда телефонлар сони 8 миллионта экани 
баён этилмоқда. Аммо кузатувчилар бу холатни 
журналистларнинг уйдирмаси, дея бахолашмоқда. 
Apple компанияси вакилларининг фикрича, қайтган 
телефон аппаратларини таъмирлаш харажатлари учун 
300 миллион АҚШ доллари миқдоридаги маблағ 
сарфланиши мумкин.
Экспертлар ушбу хабар Америка компанияси ва унинг 
қимматли қоғозлар бозорига салбий таъсир 
кўрсатишини таъкидлашмоқда.

v РЕКЛАМА

«COLLEGIAL PROTECT»
ўз хизматини таклиф этади

Ҳурматли тадбиркор ва фермерлар!
Тош кент шаҳридаги «COLLEGIAL PROTECT» адвокатлик фирмаси мамлакатимизнинг 
барча ҳудудлари бўйича келиш илган нархларда ўз хизматини таклиф этади.
Яъни фирма томонидан тадбиркор ва фермерларга зарур ю ридик ёрдам 
кўрсатилиш и таъминланади. Бу эса соҳа равнақи ва қонунийлигини таъминлашда
алоҳида аҳамиятга эгадир. Мурожаат учун телефонлар: 

8(371) 269-00-40, 
(+99890) 982-41-68, (+99893) S02-62-99.

Хизматлар лицензияланган!

Манзил: Тошкент шахри, 100027, Шайхонтохур тумани, Асадулла Хўжаев кўчаси, I -уй. Ўзбекистон банклари 
уюшмаси биноси, 15-кават. Мўлжал: «Истиклол» санъат саройи, «Бунёдкор» метро бекати.

http://www.ffpd.uz
mailto:pdf.fund@gmail.com

СЎНГГИ САҲИФА
Билим, қобилият 

ва иқтидор намойиши
Давоми. Бошланиши I -саҳиф ада^-

Сардор ТОЖИЕВ,
ЎзА мухбири

Ўзбекистон Республика
си К онституциясида ҳар 
ким билим олиш ҳуқуқига 
эгалиги, бепул умумий таъ
лим олиш давлат томони
дан кафолатланиши мустаҳ- 
камланган. Бу борада давла
тимиз раҳбарининг қатор 
ф арм он  ва қар о р л ар и , 
қонунлар қабул қилиниши 
сам ар аси да  ёш ларн и н г 
ақлий, жисмоний ва маъна- 
вий ри вож лан и ш и  учун 
барча шарт-шароитлар яра- 
тилмоқда. Моҳиятига кўра 
ноёб К адрлар тайёрлаш  
миллий дастури ва «Таълим 
тўғрисида»ги қон унни нг 
ҳаётга татбиқ этилаётгани 
юксак натижалар бермоқда.

И сти қл о л  й и лл ар и да  
таълим соҳасини тубдан ян- 
гилаш ва ислоҳ этиш бўйи- 
ча улкан  иш лар ам алга 
оширилди. Қарийб 9,5 мин- 
гта мактаб қурилди, капи
тал реконструкция қилин- 
ди ва замонавий ўқув-лабо- 
ратория ускуналари билан 
жиҳозланди, ўқув жараёни- 
ни сифатли ва услубий ян- 
ги лаш га дои р  чоралар  
кўрилди . 1500 дан  зиёд 
касб-ҳунар коллежи ва ака
демик лицей барпо этилиб, 
замонавий ўқув-лаборато- 
рия, компьютерлар ҳамда 
ишлаб чиқариш ускуналари 
билан таъминланди. Айни 
пайтда Ў збекистонда ҳар 
йили таълим соҳасини ри
вож лан ти ри ш  ва ислоҳ 
этиш учун давлат сарф-ха- 
ражатлари ялпи ички маҳ- 
сулотнинг 10-12 фоизини 
ташкил этмоқда. Бу мамла- 
катимизда мазкур соҳага 
нечоғли катта эътибор бе- 
рилаётганидан далолатдир.

Бугунги кунда умумтаъ- 
лим  м актаб л ар и , касб - 
ҳунар коллежлари ва акаде
мик лицейлар, олий ўқув 
юртларида жаҳон тажриба- 
си инобатга олинган ҳолда, 
давлат таълим стандартла- 
ри асосида ўқитилмоқда. 
Таълим муассасаларининг 
моддий-техника ва ўқув ба- 
заси н и  м устаҳкам лаш , 
ўқув-тарбия жараёнига янги 
стандартлар, илғор педаго
гика ва ахборот технологи- 
я л ар и н и  ж ори й  эти ш га 
доир кенг кўламли ишлар 
давом эттирилмоқда. Маса- 
лан, давлатимиз раҳбари- 
нинг 2012 йил 10 декабрда

қабул қилинган «Чет тил- 
ларни ўрганиш тизимини 
янада таком иллаш тириш  
чора-тадбирлари тўғриси- 
да»ги қарорига м увоф иқ 
2013/2014 ўқув йилидан  
бошлаб, мактабларнинг би- 
ринчи синфидан хорижий 
тилларни узлуксиз ўқитиш 
тизими жорий этилади.

Президентимиз томони
дан кўрсатилаётган ғамхўр- 
лик ва эътиборга жавобан, 
ёшларимиз турли халқаро 
мусобақалар ва фан олим- 
пиадаларида юқори нати- 
жаларга эришмоқда. Истиқ- 
лол йилларида мамлакати- 
миздан 253 нафар ўқувчи 
турли фанлар бўйича халқ- 
аро олимпиадаларда қатна- 
шиб, 21 олтин, 51 кумуш, 
90 бронза медали, шунин- 
гдек, юздан ортиқ диплом- 
га эга бўлди.

Халқаро жамоатчиликни 
Ўзбекистонда таълим соҳа- 
сида тўпланган тажриба ва 
бу борада амалга оширила- 
ётган ислоҳотлар натижала- 
ри, юқори маълумотли, ин
теллектуал ривожланган ав- 
лодни тайёрлашда давлат- 
нинг роли билан кенг та- 
ништириш мақсадида 2012 
йилнинг 16-17 февраль кун- 
лари Тошкентда Президен- 
тимиз Ислом Каримов та- 
шаббуси билан “Ю ксак би- 
лимли ва интеллектуал ри
вожланган авлодни тарби- 
ялаш — мамлакатни барқа- 
рор тараққий эттириш ва 
модернизация қилишнинг 
энг муҳим шарти” мавзуи- 
да халқаро конф еренция 
ўтказилди. Унда дунёнинг 48 
давлатидан, саккизта халқ- 
аро ташкилот ва таълим жа- 
мғармаларидан 300 нафар-

га яқин эксперт иштирок 
этди. Улар Ўзбекистон таж- 
рибасини ўрганиб, ҳар то- 
монлама баркамол, муста- 
қил фикрлайдиган, ўз қара- 
ши, танлови ва қатъий фу- 
қаролик позициясига эга 
ш ахсни ш акллантириш га 
қаратилган таълим тизими
ни ислоҳ қилиш принцип- 
ларини қўллаб-қувватлади.

Ш униси эътиборлики, 
ж орий йил 24-30 апрель 
кунлари мамлакатимиз кенг 
кўламли ва аҳамиятли хал- 
қаро интеллектуал мусоба- 
қалардан бири — мактаб 
ўқувчилари ўртасида кимё 
фанидан 47-халқаро М ен
делеев олимпиадасига яна 
мезбонлик қилмоқда. Бун- 
дай тадбирларни ўтказиш 
бўйича мавжуд тажрибадан 
келиб чиқиб, мамлакати
мизда катта тайёргарлик 
ишлари амалга оширилди. 
2008 йилда Ўзбекистонда 
кимё фани бўйича 42-халқ- 
аро Менделеев олимпиада- 
сининг ўтказилгани бунга 
ёрқин мисол бўла олади. 
И ш тирокчиларнинг наза- 
рий ва тажриба вазифала- 
рини бажариши учун барча 
зарур шарт-шароитлар яра- 
тилган, олимпиада доира- 
сида қизиқарли маданий- 
маърифий тадбирлар ўтка- 
зиш режалаштирилган.

24 апрель куни М.Ломо- 
носов ном идаги М осква 
давлат университетининг 
Тош кентдаги ф илиалида 
кимё фани бўйича 47-халқ- 
аро Менделеев олимпиада- 
сининг очилиш маросими 
бўлиб ўтди. Унда Ўзбекис- 
тон, О зарбойж он, Б ел а
русь, Болгария, Венгрия, 
Қозоғистон, Қирғизистон,

Литва, Македония, Молдо
ва, Россия, Руминия, Сау- 
дия Арабистони, Тожики- 
стон, Туркманистон, Тур- 
кия ва Украинадан 17 жа- 
моа, олимпиада ташкилий 
қўмитаси, халқаро ҳайъат 
аъзолари, экспертлар, дип- 
ломатик корпус вакиллари 
қатнашди.

Тадбирда бундай муҳим 
воқеанинг яна Тошкентда 
ўтказилаётгани мамлакати- 
м изда таъли м  соҳасида 
амалга оширилаётган исло- 
ҳотларнинг халқаро миқёс- 
даги ян а бир эътироф и, 
давлатим из раҳбарининг 
келажак авлодга қаратаёт- 
ган эътибори ҳамда ғамхў- 
рлигидан  далолат экани  
таъкидланди.

Тадбир иштирокчилари 
М устақиллик майдонида 
бўлиб, ҳурриятимиз, пор- 
лоқ истиқболимиз ва эзгу 
ниятларимиз рамзи — Мус- 
тақиллик ва эзгулик мону- 
менти пойига гуллар қўйди.

Олимпиада уч — иккита 
назарий ва битта амалий 
босқичдан иборат. Унда 117 
наф ар  й и ги т -қ и з , яъни  
кимё фани бўйича миллий 
олимпиадалар ғолиблари 
иштирок этмоқда. Ўзбекис- 
тон шарафини ҳимоя қила- 
ётган  ж ам оа м актаблар , 
касб-ҳунар коллежлари ва 
академик лицей ўқувчила- 
ри ўртасида туман, шаҳар, 
вилоят ҳамда республика 
босқичлари саралаш турла- 
ри натижалари бўйича шак- 
ллантирилди. Олимпиада 
ғолиблари М осква давлат 
университети ва бошқа ну- 
фузли олий ўқув юртларига 
имтиҳонсиз ўқишга кириш 
имконига эга бўлади.

V ФОИДАЛИ
Б И Т И М

ЯНА IOO ТА
«МЕРСЕДЕС»

«Тошшаҳартрансхизмат» 
уюшмаси раиси 

ўринбосари 
З.Аброровнинг 
таъкидлашича, 

Вазирлар Маҳкамаси 
фармойишига асосан, 
жорий йилнинг январь 

ойида Германияда 
бўлиб қайтган 

Ўзбекистон 
Республикаси Ташки 
иқтисодий алокалар, 

инвестициялар ва 
савдо вазири 

Э.Ғаниев 
бошчилигидаги 

делегация «Даймлер» 
компанияси 

раҳбарияти билан 
Тошкент шаҳри учун 

100 дона «Мерседес» 
харид килиш 

юзасидан шартнома 
имзолаш бўйича 

музокаралар олиб 
борган. Аҳамиятлиси, 

ана шу музокаралар 
давомида 

шартноманинг умумий 
киймати 14,8 млн.

евродан 14 млн. 
еврога туширилган. 

— Келишувга 
мувофик, якин орада 

пойтахтимизга ҳар 
бири 137,5 минг 

евролик 100 та 
автобус ҳамда ҳар бир 

автобус учун 2500  
евролик, умумий 

киймати 250 минг 
еврога тенг бўлган 

эҳтиёт кисмлар олиб 
келинадиган бўлди, — 

дейди З.Аброров. 
— Айни пайтда 

«Тошшаҳартрансхизмат» 
уюшмаси таркибига 
кирувчи корхоналар 

тасарруфидаги 69 та 
«Mercedes-Benz 0 

345», 273 та 
«Mercedes-Benz 0 345  

Сопело», 30 та 
«Mercedes-Benz 0 345  

Uberland», 500 та 
«Mercedes-Benz 

^ n e c to  Low Floor», 10 
та «Hyundai» ва 618 та 

«Isuzu» русумли 
автобус ҳамда 30 та 
«71-619 КТ» ва 20 та 

«Vario LF» русумли 
трамвай ҳар куни 1,4 

миллиондан ортик 
йўловчига хизмат 

килмокда. 
Шуҳрат ХЎЖАЕВ 

тайёрлади.

БАТАФСИЛ МАЪЛУМОТ 
ОЛИШ УЧУН САЙТИМИЗГА МУРОЖААТ ЭТИНГ:

www.navoiyazot.uz
СОТУВ БЎЛИМИ: (+99879) 229-25-34, 229-21-68, 229-23-04.
E-mail: sale@navoiyazot«uz

Тошкент шаҳридаги 
савдо дуконидан харид қилиш учун 

қуиидага телефон рақамига мурожаат қилинг:

(+99890) 954-74-19
Маҳсулотлар сертификатланган!

Гидрометеорология марказидан 
олинган маълумотларга кўра, 2S 

апрель-2 май кунлари Ўзбекистонда 
об-ҳаво ўзгарувчан бўлиб, вақти- 

вақти билан ёмғир ёғиши, 
момақалдироқ бўлиши кутилмокда.

Тоғли ва тоғолди ҳудудларда 25-29 
апрелда сел келиш хавфи бор.

Шамол шаркдан 7-12  м/с тезликда 
эсиб, баъзи жойларда 15-20 м/с 

гача кучаяди.
Мутахассисларнинг таъкидлашича,
Қоракалпоғистон Республикаси ва 

Хоразм вилоятида ҳарорат кечаси 5 
10 даража илик, кундузи 15-20 

даража илик бўлади. Навоий, Бухоро,
Самарканд, Жиззах ва Сирдарё 

вилоятларида 25-29 апрель кунлари 
вакти-вакти билан ёмғир ёғади.

Ҳарорат кечаси 7-12, кундузи 18-23 даража иликкача кўтарилади. Қашкадарё ва Сурхондарё 
вилоятларида ҳарорат кечаси 12-17, кундузи 25-26 апрелда 22-27, дам олиш кунлари эса 
20-25 даража иликкача ўзгариб туриши кутилмокда. Республикамизнинг Шарки — Андижон, 
Фарғона ва Наманган вилоятларида термометр кўрсаткичлари кечаси 10-15, кундузи 18-23 

даража илик бўлишини кўрсатмокда. Тошкент вилояти ва пойтахтимизда вакти-вакти билан 
ёмғир ёғади. Ҳарорат кечаси 7-12, кундузи 18-23 даража илик бўлади. Тоғли ҳудудларда 25

26 апрель кунлари ҳарорат кечаси 5-10, кундузи 13-18, ҳафта охирига бориб кечаси 1-6,
кундузи 8-13  даража илик бўлиши кутилмокда.

V
ХАБАРЛАР

ЦИРК ДИАМЕТРИ 
НЕЧА МЕТР?

Цирк майдонларининг 
диаметри бир хил 

ўлчамда, яъни 13 метр 
(42 фут)га тенглигини 

биласизми? 
Мутахассисларнинг 

фикрича, ареналарни 
ана шу ўлчамда барпо 

этиш — аввал ҳам, 
ҳозир ҳам профессионал 

талабларга жавоб 
беради. Зеро, айнан ана 

шундай ареналарда 
ҳаракатланаётган отлар 

майдон бўйлаб 
белгиланган тезликда 

чопиш хамда белини 
арена марказига 

нисбатан ўзгармайдиган 
бурчак остида ушлаб 

туриш имкониятига эга 
бўлади. Бу эса отлар 

устида бажариладиган 
акробатик номерлар учун 

жуда ахамиятли 
шартлардан биридир. 

Шу ўринда бугунги кун 
цирк томошаларининг 

аксарияти отлар 
иштирокидаги 

сахналарсиз 
ўтмаслигини айтиб ўтиш 

жоиз.

БОЖХОНАЧИЛАР
ИШИ

ОСОНЛАШМОҚДА.
АММО...

2011-2015 йилларда 
давлат божхона хизмати 
органларининг моддий- 

техник базасини 
мустаҳкамлаш мақсадида 

тармоққа 130 миллиард 
сўм миқдорида маблағ 
ажратилган. Натижада 
аэропорт, автомобиль 

ҳамда темир йўл чегара 
постлари 150 дан зиёд 

замонавий техник 
назорат воситалари, 
жумладан, радиация 

назорати ускунаси, 
рентген ва сканер 

қурилмалари билан 
жиҳозланди. 

Аҳамиятлиси, ана шундай 
чора-тадбирларнинг 

самараси ўлароқ 400 га 
яқин қонунбузилиш 

ҳолатларининг олди 
олинди. 

Миллий матбуот 
марказида ташкил 

этилган навбатдаги 
матбуот анжуманида ана 

шу рақамлар тилга 
олиниб, қўмитанинг 

жорий йилдаги режалари 
ҳақида маълумотлар 

берилди. 
Бундан ташқари, бир 

қатор лойиҳалар 
доирасида ДБК, марказий 

аппарати 14 та турли 
қувватдаги сервер 

ускунаси, унинг таркибий 
тузилмалари эса 700 дан 

ортиқ компьютер 
воситалари ва мебель 

жиҳозлари билан 
таъминлангани 

таъкидланди. 
Тадбирда гарчи мазкур 

тизим тобора 
такомиллашаётганига 

қарамай, соҳа вакиллари 
зиммасидаги масъулият 

ортиб бораётгани ҳам 
эътироф этилди.

Равшан ҲАЙДАРОВ 
тайёрлади.

